
Datganiad am atebolrwydd a chyfrifoldebau Prif Weithredwr Adnodd Cyfyngedig fel Swyddog Cyfrifyddu’r 
cwmni 

 

Mae’r gofynion cyfrifyddu ac adrodd ar gyfer Adnodd Cyfyngedig (Adnodd), a hwnnw’n is-gwmni o dan 
berchnogaeth lwyr sy’n gyfyngedig gan warant, i’w canfod yn Neddf Cwmnïau 2006. 

Mae gofyn i’r cwmni baratoi, cymeradwyo, llofnodi a chyhoeddi ei ddatganiadau ariannol ym mhob blwyddyn 
ariannol yn unol â gofynion Deddf Cwmnïau 2006 ac unrhyw ddeddfwriaeth berthnasol sy’n gymwys i’w sector, 
neu’n unol â chyfarwyddyd Gweinidogion Cymru gyda chymeradwyaeth Trysorlys Ei Fawrhydi. 

Rhaid i’r cyfrifon, a gaiff eu paratoi ar sail gronedig, roi darlun gwir a theg o sefyllfa Adnodd, gan gynnwys mantolen, 
cyfrif elw a cholled, adroddiad gan y cyfarwyddwyr, a datganiad o lifoedd arian am y flwyddyn ariannol. 

Wrth baratoi’r cyfrifon, mae gofyn i Adnodd gydymffurfio â gofynion Llawlyfr Adroddiadau Ariannol y Llywodraeth a 
Deddf Cwmnïau 2006, ac yn benodol: 

• Cydymffurfio â’r cyfarwyddiadau a’r canllawiau am gyfrifon a roddir gan Weinidogion Cymru, gan gynnwys 
y gofynion perthnasol ynghylch symiau dargadw a’r hyn sydd i’w ddatgelu yn y cyfrifon. At hynny, dylid 
cyflwyno polisïau cyfrifyddu addas a dilyn y rheini’n gyson 

• Llunio barn ac amcangyfrifon ar sail resymol 

• Datgan a gydymffurfiwyd â’r safonau cyfrifyddu perthnasol a geir yn Llawlyfr Adroddiadau Ariannol y 
Llywodraeth, a datgelu ac esbonio unrhyw achos sylweddol o wyro oddi wrth yr hyn a geir yn y 
datganiadau ariannol 

• Creu’r cyfrifon ar sail busnes hyfyw, oni bai ei bod yn amhriodol tybio y bydd Adnodd yn parhau i weithredu 

• Cadarnhau bod yr Adroddiad Blynyddol a’r Datganiadau Ariannol yn deg, yn gytbwys ac yn ddealladwy ac 
ysgwyddo cyfrifoldeb llwyr am yr Adroddiad Blynyddol a’r Datganiadau Ariannol ac am y farn angenrheidiol 
i bennu eu bod yn deg, yn gytbwys ac yn ddealladwy. 

A hwnnw’n is-gwmni cyfyngedig gan warant sy’n eiddo’n llwyr i Lywodraeth Cymru, mae Adnodd yn gwbl atebol i 
Weinidogion Cymru. Mae Prif Swyddog Cyfrifyddu Gweinidogion Cymru wedi dynodi Prif Weithredwr y cwmni yn 
Swyddog Cyfrifyddu Adnodd. 

Mae cyfrifoldebau’r Swyddog Cyfrifyddu yn cynnwys priodoldeb a rheoleidd-dra y cyllid cyhoeddus y mae’r 
Swyddog Cyfrifyddu’n atebol amdano. Mae’n gyfrifol hefyd am gadw cofnodion cywir ac am ddiogelu asedau 
Adnodd, yn unol â gofynion Rheoli Arian Cyhoeddus Cymru. 

Datganiad Swyddog Cyfrifyddu Adnodd 

Rwy’n cadarnhau, hyd y gwn i, bod yr Adroddiad Blynyddol a’r Cyfrifon drwyddyn nhw draw yn deg, yn gytbwys ac 
yn ddealladwy, ac rwy’n ysgwyddo cyfrifoldeb llwyr am yr Adroddiad Blynyddol a’r Cyfrifon ac am y farn sy’n 
angenrheidiol i bennu eu bod yn deg, yn gytbwys ac yn ddealladwy. 

Ar ran y bwrdd 

Emyr George 

Prif Weithredwr a Swyddog Cyfrifyddu Adnodd  

Dyddiad: 22 Hydref 2025 



ADNODD CYFYNGEDIG 

(CYFYNGEDIG DRWY WARANT) 

 ADRODDIAD Y CYFARWYDDWYR 

AR GYFER Y FLWYDDYN A DDAETH I BEN AR 31 MAWRTH 2025 

- 2 - 

Mae’r cyfarwyddwyr yn cyflwyno’u hadroddiad blynyddol a’u datganiadau ariannol am y flwyddyn a ddaeth i ben ar 
31 Mawrth 2025.  

Mae’r datganiad am lywodraethu corfforaethol i’w weld ar dudalennau 10 - 14 yn yr adroddiad hwn. 
 
Cefndir 

Cwmni cyfyngedig gan warant yw Adnodd Cyfyngedig, sydd hyd braich oddi wrth Lywodraeth Cymru. Gweinidogion 
Cymru yw ei unig aelod. A hwnnw’n gorff cyhoeddus, mae Adnodd yn gweithredu fel asiant cyflawni ar gyfer 
Gweinidogion Cymru, a’i waith yw cyflawni cyfrifoldebau a gaiff eu gosod yng nghyd-destun amcanion strategol 
Llywodraeth Cymru.  
 
Prif ddiben y Cwmni yw: 
 
Galluogi dysgwyr, ymarferwyr a rhieni/gofalwyr yng Nghymru i gael adnoddau addysgol a deunydd ategol o 
ansawdd da, yn Gymraeg ac yn Saesneg, er mwyn cefnogi dysgu ac addysgu’r Cwricwlwm i Gymru a’i 
gymwysterau, fel yr amlinellir yn ei Erthyglau Cymdeithasu. 
 
Bydd y cwmni’n cael llythyr cylch gwaith gan Ysgrifennydd y Cabinet dros Addysg, a hwnnw’n cyd-fynd â thymor y 
llywodraeth ac yn cyflwyno amcanion strategol y cwmni yn y cyfnod dan sylw. Bydd y cwmni hefyd yn cael llythyr 
ariannu blynyddol sy’n gosod ei gyllideb ar gyfer y flwyddyn ariannol a’r amcanion penodol y dylid eu cyflawni yn 
ystod y flwyddyn.   

Prif weithgarwch 

Prif weithgarwch y cwmni fu parhau i gomisiynu a chydlynu adnoddau addysgol a deunyddiau ategol o ansawdd da, 
yn Gymraeg ac yn Saesneg, er mwyn cefnogi dysgu ac addysgu’r Cwricwlwm i Gymru a’i gymwysterau. 

Canlyniadau ariannol 

Mae canlyniadau’r flwyddyn i’w gweld o dudalen 21 ymlaen. 

Mae gofyn i’r cwmni reoli ei berfformiad ariannol yn unol â’r gyllideb y cytunwyd arni â Llywodraeth Cymru. Mae 
rhagor o fanylion am hyn i’w gweld yn y llythyr ariannu y cytunir yn flynyddol arno ac yn nogfen fframwaith Adnodd.  

Cafodd Adnodd ei lythyr ariannu gan Ysgrifennydd y Cabinet dros Addysg ar 7 Mehefin 2024, a hwnnw’n rhoi setliad 
cymorth grant gwerth £1,630,339 ym mlwyddyn ariannol 2024/25. Yn dilyn hyn, rhoddwyd rhagor o grantiau i 
Adnodd yn ystod y flwyddyn i ariannu prosiectau ychwanegol: 

• Newyddu contractau Llywodraeth Cymru (£588,613) 

• Datblygu adnoddau i gefnogi ton gyntaf y cymwysterau TGAU Gwnaed i Gymru (£447,218)  

• Cynnal ymchwil i siwrnai defnyddwyr Hwb (£70,000) 

• Cymorth ychwanegol ar gyfer llythrennedd (£351,461) 

Golygodd y cyllid ychwanegol hwn yn ystod y flwyddyn bod cyfanswm incwm Adnodd yn 2024/25 yn £3,087,631. 
Gwariwyd cyfanswm o £3,085,494, gan arwain at danwariant bychan o £2,137 am y flwyddyn.  

Bydd Llywodraeth Cymru’n monitro’r perfformiad (yn fewnol ac yn allanol) o dan y cylch gwaith, a bydd y cwmni’n 
rhoi adroddiadau chwarterol i Lywodraeth Cymru i’w helpu gyda’r broses fonitro hon. 

Mae’r ddogfen fframwaith yn caniatáu i’r cwmni gario drosodd o’r naill flwyddyn i’r llall unrhyw falansau arian parod 
sydd wedi’u tynnu i lawr ond heb eu gwario gwerth 2% o gyfanswm y gyllideb gros y cytunwyd arni (fel yr amlinellir 
yn y llythyr ariannu ac mewn llythyrau dilynol sy’n cyhoeddi cyllid ychwanegol yn ystod y flwyddyn; mae hyn ar 
wahân i incwm y bernir ei fod yn gyllid preifat). Rhaid cytuno â Llywodraeth Cymru ar unrhyw gynnig i gario drosodd 
symiau sy’n fwy na’r swm hwn. 

Mae’r tabl isod yn dangos y sefyllfa ym mlwyddyn ariannol 2024/25:  

 £000 

Cyfanswm y gyllideb gros y cytunwyd arni 3,087 

2% y caniateir ei gario drosodd 62 

Arian parod a symiau sy’n cyfateb i arian parod ar 31 Mawrth 2025 446 

Asedau presennol – symiau derbyniadau drwy fasnach a symiau derbyniadwy eraill 
ar 31 Mawrth 2025 

17 

Rhwymedigaethau presennol – symiau taladwy drwy fasnach a symiau taladwy 
eraill ar 31 Mawrth 2025 

(489) 

Rhwymedigaethau net wedi’u haddasu ar 31 Mawrth 2025 (26) 

 
Nid oedd unrhyw arian parod dros ben ar ddiwedd y flwyddyn.  

Mae’r swm o arian parod y caniateir ei gario drosodd yn 2024/25, sef £62k, wedi’i gyfrifo fel 2% o’r gyllideb a 
wariwyd yn ystod y flwyddyn, sef £3.087m (sy’n cynnwys incwm a oedd yn ychwanegol at y gyllideb yn y llythyr 
ariannu).  

Ar ôl cyfrifo’r arian parod a oedd mewn llaw ar ddiwedd 2024/25, ac ystyried balansau arian parod, asedau a 
rhwymedigaethau, roedd gan Adnodd rwymedigaethau net wedi’u haddasu o £26k mewn llaw, ac felly mae’n 
cydymffurfio â’r terfyn arian parod y caniateir ei gario drosodd, sef £62k. 

Y cyfarwyddwyr 

Dyma’r cyfarwyddwyr a fu yn eu swyddi yn ystod y flwyddyn a hyd at ddyddiad llofnodi’r datganiadau ariannol: 

Emyr George (Prif Weithredwr) 

Owain Gethin Davies (Cadeirydd) 

Huw Lloyd Jones 

Sioned Roberts 

Lucy Thomas (Ymddiswyddodd 8 Ionawr 2025) 

Nicola Wood 

Lesley Bush 

Catherine Mair Gwynant (Penodwyd 27 Awst 2024) 

Natalie Jones (Penodwyd 27 Awst 2024) 

Adolygiad o’r busnes 
 

Cyflwyniad 

Sefydlwyd Adnodd ar ôl penderfyniad yn 2022 gan Weinidog y Gymraeg ac Addysg ar y pryd i ariannu corff hyd 
braich newydd i oruchwylio a chydlynu’r modd y mae adnoddau addysgol yn cael eu darparu yn Gymraeg ac yn 
Saesneg, a hynny er mwyn cefnogi darparwyr addysg i gyflwyno’r Cwricwlwm i Gymru a’i gymwysterau. 

Cafodd Adnodd ei lythyr cylch gwaith cyntaf ym mis Mawrth 2023 a hwnnw’n cyflwyno blaenoriaethau strategol 
cyffredinol y cwmni rhwng 2023 a 2026: 

1. Datblygu amcanion corfforaethol Adnodd. 

2. Sicrhau bod adnoddau perthnasol ac amserol a deunyddiau ategol ar gael yn Gymraeg ac yn Saesneg, ar yr un 
pryd, i gefnogi'r Cwricwlwm i Gymru a'i gymwysterau. 

3. Darparu fframwaith sicrhau ansawdd ar gyfer comisiynu, datblygu a chynhyrchu adnoddau, gan sicrhau bod yr 
adnoddau sy’n cael eu datblygu’n cyd-fynd ag ethos ac egwyddorion craidd y Cwricwlwm i Gymru ac yn addas i'r 
diben. 

4. Gofalu bod adnoddau’n cael eu hyrwyddo a’u defnyddio’n effeithiol, a bod ymwybyddiaeth dda ohonyn nhw. 

5. Datblygu a buddsoddi yn y sgiliau a’r capasiti drwy Gymru i greu, rhannu a chyhoeddi adnoddau addysgol. 

Datblygwyd cynllun gweithredol yn ystod haf 2024 i fynd i’r afael â’r blaenoriaethau a geir yn y llythyr cylch gwaith 
a’r llythyr ariannu, a chyflwynwyd hwn i’r Bwrdd ym mis Medi 2024. Isod, ceir crynodeb o’r hyn sydd wedi’i gyflawni 
yn ystod blwyddyn ariannol 2024/25:  

1. Datblygu amcanion corfforaethol Adnodd. 

Ym mis Ionawr 2024, dechreuodd y Prif Weithredwr yn ei swydd ac fe’i dynodwyd yn Swyddog Cyfrifyddu’r corff. Ym 
mis Mawrth 2024, cytunodd Bwrdd Adnodd ar ddyluniad sefydliadol y cwmni a chymeradwyodd gynlluniau ar gyfer 
dull graddol o recriwtio er mwyn rheoli twf a gwariant yng nghyfnod cynnar y sefydliad. Ym mis Mawrth 2024, 
cymeradwyodd y Bwrdd hefyd y strwythur cyflogau, a’r telerau a’r amodau ar gyfer cyflogi, a chafodd y rhain eu 
creu gyda chymorth arbenigwyr allanol ym maes adnoddau dynol.  

Roedd y cam recriwtio cyntaf ym mis Mehefin 2024 yn llwyddiannus, a phenodwyd saith aelod parhaol o staff ac un 
aelod o staff ar gontract cyfnod penodol yn yr adrannau corfforaethol a chomisiynu. Dechreuodd mwyafrif y rheini a 
benodwyd yn eu swyddi yn nhymor yr hydref 2024, gyda’r Cyfarwyddwr Strategaeth a Chyflawni yn dechrau yn ei 
swydd ym mis Gorffennaf 2024.  

Cafodd cymorth yn y maes cyfathrebu a marchnata ei gaffael yn allanol drwy broses gystadleuol; roedd hyn yn 
golygu bod modd creu gwefan gorfforaethol Adnodd, a lansiwyd ym mis Tachwedd 2024. Parhaodd sianeli ar y 
cyfryngau a sianeli cyfathrebu digidol eraill i dyfu ac ennyn diddordeb dros y cyfnod hwn, gyda chynnydd cyson yn 
nifer y tanysgrifwyr a dilynwyr. Datblygwyd canllawiau brand i helpu i hyrwyddo Adnodd ymysg ymarferwyr, 
sefydliadau partner a phobl eraill.  

Datblygwyd cyfres gadarn o bolisïau a gweithdrefnau yn y maes adnoddau dynol, y maes corfforaethol, a’r maes 
llywodraethu, a chafodd y rhain eu cymeradwyo gan y Bwrdd.  Roedd hyn yn cynnwys y polisi rheoli risgiau, y polisi 
gwrthdaro buddiannau, a’r polisi ariannol, ynghyd â’r gweithdrefnau sy’n cyd-fynd â nhw. 

Ym mis Ebrill 2024, dechreuodd swyddogion Adnodd weithio gyda sefydliad ymgynghori masnachol i ddatblygu a 
rhoi ar waith ddull o gomisiynu, a fyddai’n sail i weithgarwch comisiynu Adnodd yn ystod blwyddyn ariannol 2024/25 
a’r tu hwnt i hynny. Roedd y dull hwn yn canfod meysydd blaenoriaeth, llwybrau i’r farchnad, ffyrdd o weithio, 
canllawiau caffael cychwynnol, a ffyrdd o ymwneud â rhanddeiliaid. Roedd hyn yn golygu bod modd datblygu a rhoi 
ar waith gynllun pendant ar gyfer cyflawni’r amcanion a geid yn y llythyr cylch gwaith a’r llythyr ariannu.   

Cynhaliodd partneriaid ariannol allanol Adnodd adolygiad o’r dulliau rheoli mewnol, a hwnnw’n cyflwyno nifer o 
argymhellion a chamau gweithredu i helpu i sefydlu dulliau rheoli llywodraethol a chorfforaethol cryf yn y sefydliad. 
Erbyn diwedd y flwyddyn ariannol, roedd 85% o’r argymhellion wedi’u rhoi ar waith.  

Ymrwymwyd i gytundebau rhannu gwasanaethau yn y meysydd archwilio mewnol (drwy Wasanaethau Archwilio 
Mewnol Llywodraeth Cymru) a chaffael (drwy Gyngor Bwrdeistref Sirol Caerffili). Mae’r trefniadau hyd braich hyn yn 
rhoi gwerth am arian i wariant Adnodd.  

Ym mis Ionawr 2025, dechreuodd y Cyfarwyddwr Gwasanaethau Corfforaethol yn ei swydd, gan gwblhau’r rownd 
recriwtio gyntaf. Erbyn mis Mawrth 2025, roedd y cwmni’n gwbl weithredol, gyda thîm o 9 aelod parhaol o staff.  

2. Sicrhau bod adnoddau perthnasol, amserol a deunyddiau ategol ar gael yn Gymraeg ac yn Saesneg, ar yr 
un pryd, i gefnogi'r Cwricwlwm i Gymru a'i gymwysterau. 

Yn ystod chwarter cyntaf y flwyddyn ariannol, aeth Adnodd ati i gysylltu ag amrywiaeth o gyflenwyr er mwyn trafod 
meysydd blaenoriaeth a meithrin dealltwriaeth o brosiectau y gellid eu cychwyn yn y misoedd oedd i ddod. 
Casglwyd gwybodaeth yn ystod y gwaith ymgysylltu hwn er mwyn creu cynllun comisiynu. Cymeradwyodd y Bwrdd 
y cynllun comisiynu ym mis Mehefin 2024.   

Ar ôl penodi’r tîm comisiynu ac ansawdd ym mis Medi 2024, rhoddodd Adnodd gam cyntaf ei gynllun comisiynu ar 
waith. Ym mis Hydref 2024, rhoddwyd contractau i bedwar o gyflenwyr a gafodd gomisiwn i greu adnoddau o dan 
naw prosiect gwahanol. Ar ddiwedd blwyddyn ariannol 2024/25, roedd yr holl brosiectau ac eithrio un wedi cyrraedd 
y cerrig milltir y cytunwyd arnyn nhw ar gyfer y flwyddyn ariannol.  

Yn chwarter 1 blwyddyn ariannol 2024/25, datblygodd a chyflwynodd Adnodd achos busnes am gyllid ychwanegol i 
greu adnoddau i gyd-fynd â’r arholiadau TGAU newydd. Yn chwarter 2, cymeradwywyd yr achos busnes a 
chyhoeddwyd bod cyllid ychwanegol wedi’i roi. Ym mis Tachwedd, cafodd Adnodd £447,218 (£550,000 dros ddwy 
flwyddyn ariannol) i ddarparu cyfres helaeth o adnoddau ar-lein i gefnogi’r don gyntaf o gymwysterau TGAU o fis 
Medi 2025. Rhoddwyd contract i CBAC i greu’r adnoddau hyn. Mae disgwyl cwblhau’r prosiect ym mis Hydref 2025 
ac roedd y prosiect ar y trywydd iawn ar ddiwedd blwyddyn ariannol 2024/25.  

Yn chwarter 4, cafodd Adnodd gyllid ychwanegol i gefnogi’r blaenoriaethau ar gyfer llythrennedd a bennwyd gan 
Ysgrifennydd y Cabinet dros Addysg. Rhoddwyd contractau i saith o gyflenwyr i greu adnoddau llythrennedd aml-
gyfrwng a fyddai’n cefnogi ymarferwyr a dysgwyr.   

3. Darparu fframwaith sicrhau ansawdd ar gyfer comisiynu, datblygu a chynhyrchu adnoddau, gan sicrhau 
bod adnoddau a ddatblygwyd yn cyd-fynd ag ethos ac egwyddorion craidd y Cwricwlwm i Gymru ac yn 
addas i'r diben.          

Yn hydref 2024, comisiynwyd Miller Research gan Adnodd i gynnal astudiaeth ansoddol er mwyn deall yn well sut 
mae ymarferwyr addysg, rhieni a gofalwyr yng Nghymru yn dod o hyd i adnoddau addysgol, yn eu haddasu, yn eu 
creu ac yn eu rhannu, a hynny yng nghyd-destun y Cwricwlwm i Gymru. 

Comisiynwyd y gwaith ymchwil er mwyn helpu i ddatblygu dull strategol Adnodd o gomisiynu a darparu adnoddau 
addysgol dwyieithog. Bydd y canfyddiadau’n helpu Adnodd a Hwb i wella’r modd y maen nhw’n ateb anghenion 
ymarferwyr, dysgwyr, rhieni a gofalwyr ledled Cymru. Gallan nhw wneud hynny drwy wella ansawdd a hygyrchedd 
adnoddau; drwy wella gallu pobl i ddod o hyd i’r adnoddau hynny; a thrwy ddylanwadu ar ddyluniad a datblygiad 
platfformau’r dyfodol i roi profiad mwy cyson sy’n seiliedig ar y defnyddiwr. 

Yn ystod 2024/25, dechreuodd Adnodd wneud gwaith cwmpasu ar ei fframwaith sicrhau ansawdd, er mwyn sicrhau 
bod yr holl adnoddau’n cyd-fynd ag egwyddorion y Cwricwlwm i Gymru a bod profiad y defnyddwyr yn ganolog i’r 
adnoddau hyn. 

4. Gofalu bod adnoddau’n cael eu hyrwyddo a’u defnyddio’n effeithiol, a bod ymwybyddiaeth dda ohonyn 
nhw. 

Lansiwyd gwefan Adnodd ar 31 Hydref 2024, a honno’n ffenestr siop i’n gwaith ac yn ffordd o gyfeirio ymwelwyr at 
yr adnoddau a’r cyfleoedd sydd ar gael ar Hwb. Mae’r wefan yn blatfform i randdeiliaid ymwneud ag Adnodd, lle 
gallan nhw roi adborth a dod yn rhan o’n cymuned.  

Drwy gyfres o weithdai ar bynciau penodol, mae Adnodd wedi mynd ati i ddatblygu perthynas gref, gydweithredol 
gyda thîm Hwb yn Llywodraeth Cymru, gyda’r nod o sicrhau bod blaenoriaethau’n cyd-fynd yn strategol â’i gilydd a 
chytuno ar ffordd o gyd-awduro wrth greu, rheoli a chynnal adnoddau addysgol ar Hwb. 

5. Datblygu a buddsoddi yn y sgiliau a’r capasiti drwy Gymru i greu, rhannu a chyhoeddi adnoddau 
addysgol. 

Mae Adnodd wedi ymrwymo i greu ffyrdd newydd ac arloesol o ariannu a chomisiynu adnoddau addysgol 
dwyieithog o ansawdd da sy’n annog ffyrdd creadigol a chydweithredol o weithio a chefnogi’r Cwricwlwm i Gymru.  

Yn ystod chwarter olaf blwyddyn ariannol 2024/25, datblygodd Adnodd ei Gronfa Arloesi a Chydweithio er mwyn 
edrych ar syniadau a dulliau newydd o ddatblygu adnoddau dwyieithog. Bydd y gronfa’n cael ei lansio yn gynnar yn 
2025/26 a bydd yn canolbwyntio ar dri maes ffocws ein Strategaeth – llythrennedd, tegwch a gwrth-hiliaeth, a 
llesiant. Bydd yn ceisio mynd i’r afael â heriau systemig, gan ysbrydoli a grymuso dysgwyr ac ymarferwyr ar yr un 
pryd.  

Edrych ymlaen 

Mae Adnodd wedi gwneud cryn gynnydd tuag at gyflawni’i flaenoriaethau strategol yn ystod 2024-25, ac mae wedi 
sefydlu’i hun fel corff hyd braich ystwyth a strategol.  
 
Mae llythyr ariannu 2025/26 gan Lywodraeth Cymru yn cadarnhau £4,502,500 o gyllid yn 2025/26. Bydd hyn yn 
galluogi’r cwmni i gomisiynu amrywiaeth o adnoddau addysgol sy’n mynd i’r afael ag anghenion y sector ac yn 
cefnogi ymarferwyr, dysgwyr a rhieni ledled Cymru. Er mwyn cefnogi’r gwaith comisiynu hwn, bydd y cwmni’n bwrw 
ymlaen â’i gynlluniau i gynnal ail don recriwtio ac i gwblhau’r gwaith o sicrhau bod ganddo drefniadau a dulliau 
rheoli cadarn ar gyfer llywodraethu a gweithredu.  
 
Yn ddiweddarach yn 2024/25, lluniodd Adnodd ei Strategaeth gyntaf. Mae Strategaeth Adnodd ar gyfer 2025-2028 
wedi’i chreu mewn partneriaeth ag amrywiaeth o randdeiliaid. Mae’n cyfleu’n glir ein gweledigaeth, sef bod gan 
ymarferwyr a dysgwyr, beth bynnag fo’u cefndir, yr hawl i gael adnoddau addysgol o ansawdd da a fydd yn tanio’u 
dychymyg, yn hybu eu lles, ac yn ysgogi cariad gydol oes at ddysgu. Bydd Adnodd yn lansio’i Strategaeth gyntaf yn 
Eisteddfod yr Urdd ym mis Mai 2025.  
 
Yn ystod Eisteddfod yr Urdd, bydd Adnodd hefyd yn lansio canfyddiadau’r prosiect ymchwil, a gynhaliwyd gan Miller 
Research, a edrychai ar sut mae pobl yn dod o i hyd i adnoddau addysgol, yn eu defnyddio ac yn eu haddasu. Bydd 
yr ymchwil yn fodd o ganfod archdeipiau o gymeriadau sydd wedi’u seilio ar brofiadau go iawn addysgwyr, rhieni a 
gofalwr yng Nghymru wrth iddyn nhw ymwneud ag adnoddau addysgol. 
 
Yn ystod hanner cyntaf 2025/26, bydd Adnodd yn cwblhau ei rownd recriwtio olaf, i sicrhau ei fod yn gweithredu 
gyda chapasiti llawn. Bydd y recriwtio hwn yn golygu y bydd modd i wasanaethau corfforaethol pwysig ddod yn rhan 
fewnol o’r cwmni, gan roi dulliau rheoli mewnol cadarnach a gwell gwerth am arian. Bydd capasiti ychwanegol yn y 
tîm Comisiynu ac Ansawdd yn ein galluogi i gydlynu a chomisiynu mwy o adnoddau i gefnogi dysgu ac addysgu’r 
Cwricwlwm i Gymru. 
 
Bydd Adnodd yn parhau i feithrin perthynas gref â thîm Hwb er mwyn cyflwyno gwelliannau drwy’r platfform. Bydd 
gweithdy’n cael ei gynnal i sicrhau eglurder ynghylch rolau a chyfrifoldebau, ac i ddatblygu dull o gomisiynu, creu, 
adolygu a chyhoeddi adnoddau ar Hwb sy’n ymarferol ac wedi’u seilio ar broses gyd-awduro.  
 
Ym mis Mehefin, bydd y Gronfa Arloesi a Chydweithio yn gwahodd ymgeiswyr i wneud cais am gyllid i ddylunio a 
datblygu dulliau creadigol ac arloesol o greu adnoddau addysgol, gyda chyfle i ymgeiswyr gael cyllid ychwanegol yn 
yr hydref i ddatblygu eu syniadau ymhellach. 

Bydd Adnodd yn datblygu ei fframwaith sicrhau ansawdd ymhellach ac yn ceisio penodi grŵp o gynghorwyr ac 
arbenigwyr pwnc i gefnogi’r fframwaith drwy’r ffyrdd canlynol:  

• Prosesau comisiynu – gofyn am adborth am ein manylebau, ein prosesau a’n gwaith papur wrth gomisiynu.  

• Gwerthuso ceisiadau am gyllid – helpu i werthuso ceisiadau a phenderfynu pa rai i’w hanfon ymlaen.  

• Rhoi cyngor a chymorth ynghylch ansawdd a chynnwys adnoddau – rhannu syniadau, gwybodaeth ac 
arbenigedd gydag Adnodd a chyflenwyr.  

Bydd Adnodd yn paratoi cynllun gweithredol manwl yn chwarter 1 blwyddyn ariannol 2025/26, a hwnnw’n rhoi sylw 
amlwg i’r holl flaenoriaethau a geir yn ein llythyr ariannu a’n Strategaeth. 

Polisi talu cyflenwyr 

Mae Adnodd wedi ymrwymo i dalu anfonebau a hawliadau eraill am daliadau yn brydlon. Yn achos nwyddau a 
gwasanaethau sydd wedi’u cyflenwi’n foddhaol, nod y cwmni yw talu o fewn 30 diwrnod i gael yr anfoneb. 

Mae’r cwmni’n cydnabod bod ganddo gyfrifoldebau corfforaethol amgylcheddol, ac mae’n dymuno cyflawni’r rhain 
drwy leihau ei ôl-troed amgylcheddol, cael gwared ar unrhyw ffynonellau llygredd, a gweithio i leihau unrhyw 
effeithiau amgylcheddol niweidiol yn y modd y mae’n caffael ei nwyddau a’i wasanaethau.  

Pan fydd hynny’n briodol, mae Adnodd yn sicrhau bod rhinweddau amgylcheddol cyflenwyr yn cael eu hystyried fel 
rhan o’r broses o werthuso cyflenwyr, a bod meini prawf amgylcheddol yn cael eu defnyddio wrth roi contractau.  

Mae Adnodd yn ei gwneud hi’n ofynnol i bob cyflenwr ddangos ei ymrwymiad i’r canlynol: 

• Cymru sy’n fwy cyfartal 

• Cymru â diwylliant bywiog lle mae’r Gymraeg yn ffynnu 

• Cymru sy’n gyfrifol ar lefel fyd-eang. 

Y prif risgiau ac elfennau ansicr 

Y prif risgiau a wynebodd y cwmni yn ystod blwyddyn ariannol 2024/25 oedd: 

• Sicrhau bod ein gwaith comisiynu yn cydymffurfio ac yn effeithiol wrth fynd i’r afael â’r anghenion a’r 
blaenoriaethau a ganfuwyd, a sicrhau gwerth am arian.  

• Monitro prosiectau a gomisiynwyd er mwyn sicrhau canlyniadau o ansawdd da a rheoli’r risg o danwariant 
yn effeithiol. 

• Trafod a chytuno ar gyllideb ac amcanion clir ar gyfer blwyddyn ariannol 25/26 er mwyn gallu creu 
cynlluniau gweithredol a chyllidebol effeithiol.  

I leihau’r risgiau hyn, mae’r cwmni wedi creu a chyflwyno prosesau cadarn ar gyfer caffael a rheoli contractau. I gyd-
fynd â hynny, ceir cynllun busnes a chynllun gweithredu manwl, ac i’r rheini amserlenni a cherrig milltir sydd wedi’u 
diffinio’n glir. Mae’r tîm gweithredol yn cael sgyrsiau rheolaidd ag uwch swyddogion polisi yn y tîm partneriaeth yn 
Llywodraeth Cymru, yn ogystal â swyddogion yn y gyfarwyddiaeth addysg yn ehangach, er mwyn cydlynu’r 
trafodaethau am flaenoriaethau a chyllideb y cwmni yn y dyfodol. 

Amcanion a pholisïau ar gyfer rheoli risgiau ariannol 

Mae’r prif risgiau ariannol i’r cwmni yn ymwneud â rheoli llif arian parod a chyllidebu. Yn achos y naill risg a’r llall, 
mae’r cwmni’n gweithio’n agos gyda Llywodraeth Cymru i sicrhau bod ganddo falans arian parod digonol i gyflawni 
ei ofynion gweithredol a’i fod yn rheoli’r gyllideb mewn ffordd gadarn. Ar ôl trafodaethau, mae Llywodraeth Cymru 
wedi rhoi gwybod i Adnodd mai £4,502,500 fydd ei gyllideb gychwynnol am y flwyddyn a ddaw i ben ar 31 Mawrth 
2026. 

O ran rheoli llif arian parod, nid oes risg credyd sylweddol. Drwy gydol y flwyddyn, bu gan y cwmni falans arian 
parod digonol o fewn y cyfyngiadau a osodir gan Lywodraeth Cymru. 

Digwyddiadau ar ôl y dyddiad adrodd 

Mae gwybodaeth am ddigwyddiadau ar ôl y dyddiad adrodd i’w gweld yn y nodiadau sy’n cyd-fynd â’r datganiadau 
ariannol. 

Adroddiad am ynni a charbon 

Mae’r cwmni’n cydnabod bod ei weithgarwch yn effeithio ar yr amgylchedd, a hynny drwy ei weithrediadau mewnol 
o ddydd i ddydd, a thrwy ei ddylanwad a’i effaith ar y gymuned yn ehangach. Mae’r cwmni’n cydnabod ei fod yn 
gyfrifol am warchod yr amgylchedd ar bob lefel, ac mae wedi ymrwymo i wneud hynny. Bydd y cwmni’n 
cydymffurfio’n llwyr â deddfwriaeth amgylcheddol. At hynny, mae wedi ymrwymo i barhau i wneud y canlynol: 
 

• Hyrwyddo polisïau ac arferion sy’n gofalu am yr amgylchedd 
 

• Cynyddu ymwybyddiaeth ymhlith staff a phartneriaid o’u cyfrifoldebau amgylcheddol 
 

• Lleihau gwastraff a llygredd cymaint ag y bo modd, a datblygu gweithdrefnau rheoli gwastraff sy’n ystyriol 
o’r amgylchedd 
 

• Parhau i leihau’r defnydd o danwyddau ffosil a gwreiddio strategaethau hirdymor ar gyfer effeithlonrwydd 
ynni yn rhan o waith cynllunio a datblygu 
 

• Cyn belled ag y bo hynny’n ymarferol, hyrwyddo polisi prynu sy’n ffafrio’r cynhyrchion a’r gwasanaethau 
hynny sy’n achosi’r niwed lleiaf i’r amgylchedd  
 

• Lle bynnag y bydd hynny’n ymarferol, osgoi defnyddio sylweddau, deunyddiau a phrosesau sy’n niweidiol 
i’r amgylchedd 
 

• Ystyried ffactorau amgylcheddol o ran twf y cwmni, a chyn belled ag y bo hynny’n ymarferol, ceisio lleihau 
effeithiau amgylcheddol niweidiol ac integreiddio datblygiadau newydd yn rhan o‘r amgylchedd lleol  
 

• Gweithio gydag asiantaethau lleol, asiantaethau cenedlaethol ac asiantaethau eraill fel sy’n briodol i 
hyrwyddo polisïau amgylcheddol. 

 
Ar ran y Bwrdd 

 

 

 

Emyr George 

Cyfarwyddwr 
 

Dyddiad: 22 Hydref 2025 

Mae’r cyfarwyddwyr yn gyfrifol am baratoi’r adroddiad blynyddol a’r datganiadau ariannol yn unol â’r gyfraith a’r 
rheoliadau sy’n berthnasol. 
 
Mae cyfraith cwmnïau yn ei gwneud yn ofynnol i’r cyfarwyddwyr baratoi datganiadau ariannol ar gyfer pob blwyddyn 
ariannol. O dan y gyfraith honno, mae’r cyfarwyddwyr wedi penderfynu paratoi eu datganiadau ariannol yn unol â’r 
Safonau Adrodd Ariannol Rhyngwladol (IFRSs) sydd wedi’u mabwysiadu gan y Deyrnas Unedig. O dan gyfraith 
cwmnïau, ni ddylai’r cyfarwyddwyr gymeradwyo’r datganiadau ariannol oni bai eu bod yn fodlon bod y rheini’n rhoi 
barn wir a theg am y sefyllfa yn y cwmni ac am elw neu golled y cwmni yn y cyfnod dan sylw. Wrth baratoi’r 
datganiadau ariannol hyn, mae Safon Cyfrifyddu Rhyngwladol 1 yn ei gwneud yn ofynnol i gyfarwyddwyr wneud y 
canlynol: 

• dewis a rhoi ar waith bolisïau cyfrifyddu yn briodol; 
• cyflwyno gwybodaeth, gan gynnwys polisïau cyfrifyddu, mewn modd sy’n rhoi gwybodaeth berthnasol, 

ddibynadwy, gymaradwy a dealladwy; 
• rhoi datgeliadau ychwanegol pan na fydd cydymffurfio â gofynion penodol y Safonau Adrodd Ariannol 

Rhyngwladol yn ddigonol i alluogi defnyddwyr i ddeall effaith trafodiadau penodol, digwyddiadau eraill ac 
amodau eraill ar sefyllfa ariannol a pherfformiad ariannol yr endid; a 

• gwneud asesiad o allu’r cwmni i barhau fel busnes hyfyw. 
 
Mae’r cyfarwyddwyr yn gyfrifol am gadw cofnodion cyfrifyddu sy’n ddigonol i ddangos ac esbonio trafodion y cwmni 
ac i ddatgelu gyda chywirdeb rhesymol, unrhyw bryd, sefyllfa ariannol y cwmni, gan eu galluogi i sicrhau bod y 
datganiadau ariannol yn cydymffurfio â Deddf Cwmnïau 2006. Maen nhw hefyd yn gyfrifol am ddiogelu asedau’r 
cwmni ac felly am gymryd camau rhesymol i atal a chanfod twyll a mathau eraill o afreolaidd-dra. 
 
Yr Archwilydd 

Mae Archwilydd Cyffredinol Cymru wedi’i benodi yn archwilydd y cwmni yn unol â pharagraff 18(1) o Atodlen 8 i 
Ddeddf Llywodraeth Cymru 2006. 

Datganiad datgelu i archwilydd 

Mae’r Cyfarwyddwyr a oedd yn eu swyddi ar y dyddiad pan gymeradwywyd y datganiadau ariannol hyn wedi 
cadarnhau, cyn belled â’u bod yn ymwybodol, nad oes unrhyw wybodaeth archwilio berthnasol nad yw’r archwilwyr 
yn ymwybodol ohoni. Mae pob un o’r Cyfarwyddwyr wedi cadarnhau eu bod wedi cymryd yr holl gamau y dylen nhw 
fod wedi’u cymryd fel Cyfarwyddwyr er mwyn eu gwneud eu hunain yn ymwybodol o unrhyw wybodaeth archwilio 
berthnasol a chadarnhau bod yr wybodaeth honno wedi’i rhoi i’r Archwilydd. 

Ar ran y Bwrdd 

 

 

 

Emyr George 

Cyfarwyddwr 
 

Dyddiad: 22 Hydref 2025 

Cyflwyniad 

Mae’r Datganiad am Lywodraethu Corfforaethol yn cyflwyno strwythur llywodraethu corfforaethol Adnodd, 
ynghyd â rhoi crynodeb o’r polisi a’r canllawiau ar gyfer rheoli risgiau, sy’n cynnwys disgrifiad o’r prif risgiau 
strategol sy’n wynebu’r sefydliad.  

 

Fel Swyddog Cyfrifyddu, rwy’n gyfrifol am y Datganiad am Lywodraethu Corfforaethol sy’n dangos sut rwyf 
wedi cyflawni fy nghyfrifoldeb wrth reoli a gofalu am adnoddau’r cwmni yn rhinwedd fy swydd fel Prif 
Weithredwr. 

 
Llywodraethu corfforaethol 
 
Llywodraethu corfforaethol yw’r system sy’n cael ei defnyddio i gyfarwyddo a rheoli sefydliadau. Mae Bwrdd 
y cwmni’n gyfrifol am lywodraethu’r cwmni ac am gydymffurfio â’r cod llywodraethu corfforaethol. Rôl y 
Bwrdd yw ei fodloni ei hun fod strwythur llywodraethu priodol ar waith i sicrhau bod y sefydliad, drwy’r Prif 
Weithredwr, yn sefydliad sy’n gweithredu o fewn y fframwaith polisi a osodir gan Lywodraeth Cymru. 
 
Bwrdd y Cyfarwyddwyr 
 
Ar 31 Mawrth 2025, roedd y cadeirydd, 7 o aelodau parhaol a Phrif Weithredwr y Bwrdd yn rhan o’r Bwrdd. 
Mae’r swyddi ar y Bwrdd yn rhai â thâl. Mae’r tabl presenoldeb isod yn dangos dyddiadau penodi ac 
ymddiswyddo (pan fydd hynny’n berthnasol) holl aelodau’r Bwrdd.  
 
Cynhaliodd y Bwrdd bedwar cyfarfod rheolaidd yn ystod y flwyddyn (Mehefin, Medi, Tachwedd a Rhagfyr) i 
ystyried sefyllfa ariannol y cwmni ac unrhyw risgiau a phroblemau a allai effeithio ar allu’r cwmni i gyflawni 
gofynion y cylch gwaith a’r llythyr ariannu a roddwyd gan Ysgrifennydd y Cabinet dros Addysg. Yn ogystal â’r 
cyfarfodydd arferol, cymerodd y Bwrdd ran hefyd mewn dau weithdy datblygu. Mae cofnodion cyfarfodydd y 
Bwrdd yn cael eu cyhoeddi ar wefan Adnodd ar ôl iddyn nhw gael eu cymeradwyo.  
 
Mae cofrestr o fuddiannau aelodau’r Bwrdd yn cael ei chadw i sicrhau bod modd canfod unrhyw wrthdaro 
buddiannau posibl. 
 
Yn ystod 2024/25, cafodd y Cadeirydd gyfarfod â phob aelod o’r Bwrdd ar wahân er mwyn cynnal adolygiad 
perfformiad blynyddol a chael adborth. Mynychodd y Cadeirydd hefyd adolygiad o’i berfformiad yn ystod 
2024/25 gydag un o gynrychiolwyr Ysgrifennydd y Cabinet dros Addysg. Yn ogystal â’r adolygiadau o 
berfformiad, cynhaliwyd arolwg o effeithiolrwydd y Bwrdd ym mis Gorffennaf 2024, a defnyddiwyd y 
canlyniadau i gyflwyno gwelliannau i’r prosesau llywodraethu.  

Presenoldeb yng nghyfarfodydd y Bwrdd a chyfarfodydd y Pwyllgor Archwilio (1 Ebrill 2024 – 31 Mawrth 2025) 
 

Enw Penodwyd / Ymddiswyddwyd Y Bwrdd Y Pwyllgor 
Archwilio 

Gweithdai 

Owain Gethin Davies 
(Cadeirydd) 

Penodwyd 3 Chwefror 2023 4/4 Amherthnasol 2/2 

Catherine Mair 
Gwynant (Cadeirydd 
ARAC) 

Penodwyd 27 Awst 2024 * 4/4 7/7 2/2 

Nicola Wood Penodwyd 3 Chwefror 2023 3/4 7/7 1/2 

Huw Lloyd Jones Penodwyd 3 Chwefror 2023 4/4 7/7 2/2 

Lesley Bush Penodwyd 3 Chwefror 2023 4/4 Amherthnasol 2/2 

Sioned Wyn Roberts
  

Penodwyd 3 Chwefror 2023 4/4 Amherthnasol 2/2 

Natalie Jones Penodwyd 27 Awst 2024 3/4 Amherthnasol 1/2 

Lucy Thomas Penodwyd 3 Chwefror 2023 

Ymddiswyddodd 8 Ionawr 2025 

1/4 1/7 0/2 

Emyr George (Prif 
Weithredwr) 

Penodwyd 26 Ionawr 2024 4/4 6/7 2/2 

* Cyd-etholwyd yn Gadeirydd y Pwyllgor Archwilio a Sicrwydd Risg (ARAC) o 9 Ionawr 2024. 

 

Drwy gydol 2024/25, parhaodd y Bwrdd i gwrdd mewn dull hybrid gyda rhai cyfarfodydd yn cael eu cynnal ar-
lein ac eraill yn cael eu cynnal wyneb yn wyneb, yn dibynnu ar gynnwys yr agenda.   

 

Y Pwyllgor Archwilio a Sicrwydd Risg 

Mae’r Pwyllgor Archwilio a Sicrwydd Risg (ARAC) yn rhoi cyngor, sicrwydd a chymorth annibynnol i’r Bwrdd 
ac i’r Swyddog Cyfrifyddu ynghylch: 

 

• Fframwaith Adnodd ar gyfer llywodraethu, rheoli risgiau, dulliau rheoli mewnol a chydymffurfio   

• Perfformiad ariannol, prosesau adrodd ariannol, a chyfrifoldebau ariannol Adnodd  

• Strategaeth a gwaith cynllunio a datblygu Adnodd ar gyfer y gweithlu 

 
Nid yw’r Pwyllgor Archwilio a Sicrwydd Risg yn grŵp sy’n gwneud penderfyniadau, a’r Bwrdd sy’n atebol am 
reoli risgiau a’r dulliau rheoli mewnol. Serch hynny, mae’r Bwrdd wedi dirprwyo’r cyfrifoldeb dros oruchwylio’r 
meysydd hyn i’r Pwyllgor.  Bydd y Pwyllgor Archwilio a Rheoli Risg yn adrodd i’r Bwrdd drwy adroddiad llafar 
gan Gadeirydd y Pwyllgor ym mhob un o gyfarfodydd y Bwrdd. Mae cofnodion cyfarfodydd y Pwyllgor 
Archwilio a Rheoli Risg hefyd ar gael i aelodau’r Bwrdd eu gweld.  
 
Cynhaliodd y Pwyllgor Archwilio a Rheoli Risg bedwar cyfarfod rheolaidd yn ystod y flwyddyn (Mehefin, Medi, 
Rhagfyr a Mawrth), yn ogystal â thri chyfarfod arall i ystyried cyfres o bolisïau, a gafodd eu llunio fel rhan o’r 
gwaith o sefydlu’r cwmni. Dirprwywyd y broses o gymeradwyo nifer o bolisïau i’r Pwyllgor. Cafodd yr holl 
bolisïau eraill eu hargymell i’r Bwrdd i’w cymeradwyo neu i’w trafod ymhellach. Cafodd yr holl gyfarfodydd yn 
y cyfnod hwn eu cynnal ar-lein. 

Cynhaliwyd adolygiad o effeithiolrwydd y Pwyllgor ym mis Rhagfyr 2024. Trafodwyd y canlyniadau â’r Pwyllgor 
a’u defnyddio i greu cynllun datblygu ar gyfer y flwyddyn ariannol nesaf.  

 

Bydd y broses ar gyfer cwrdd â’r archwilwyr mewnol ac allanol heb y swyddogion o leiaf unwaith y flwyddyn yn 
cael ei chyflwyno o fis Mehefin 2025. Bydd Cadeirydd y Pwyllgor yn cwrdd yn rheolaidd â’r Cyfarwyddwr 
Gwasanaethau Corfforaethol a’r Prif Weithredwr i drafod gwaith y Pwyllgor a’r cyd-destun sefydliadol ehangach. 

 

Y Tîm Gweithredol 

Yn ystod 2024/25, recriwtiodd Adnodd ddau gyfarwyddwr gweithredol: Lleucu Siencyn yn Gyfarwyddwr 
Strategaeth a Chyflawni (penodwyd ar 2 Gorffennaf 2024) a Kirsty Davies yn Gyfarwyddwr Gwasanaethau 
Corfforaethol (penodwyd ar 6 Ionawr 2025). Mae’r cyfarwyddwyr yn rhan o’r tîm gweithredol, ochr yn ochr â’r Prif 
Weithredwr. Bydd y tîm gweithredol yn cwrdd bob pythefnos i drafod a gwneud penderfyniadau am faterion 
gweithredol a chorfforaethol.  

 

Tîm Partneriaeth Llywodraeth Cymru 

Y Dirprwy Gyfarwyddwr Cwricwlwm ac Asesu yn Llywodraeth Cymru sy’n arwain y Tîm Partneriaeth. Bydd uwch 
dîm arwain Adnodd yn cwrdd â’r tîm partneriaeth bob mis i drafod a chytuno ar faterion corfforaethol a 
gweithredol. Yn ogystal â’r cyfarfodydd hyn, bydd cyfarfodydd chwarterol ffurfiol yn cael eu cynnal â swyddogion 
Llywodraeth Cymru i fonitro cynnydd strategol ac ariannol y sefydliad. 

 

Dulliau rheoli mewnol 

A hwnnw’n sefydliad newydd, mae Adnodd yn dal i ddatblygu ei ddulliau rheoli mewnol. Mae Adnodd yn ceisio 
rheoli risgiau i lefel resymol, ond ar yr un pryd gan hybu creadigrwydd ac arloesi wrth gyflawni ei gylch gwaith ac 
amcanion ei lythyr ariannu. Fel Swyddog Cyfrifyddu, fy nghyfrifoldeb i yw adolygu pa mor effeithiol yw dulliau 
rheoli mewnol Adnodd, ac rwy’n cael cymorth yn hyn o beth gan y Bwrdd, y Pwyllgor Archwilio a Sicrwydd Risg, y 
cyfarwyddwyr gweithredol, a’r tîm ehangach.  

 

Gwerthuso dulliau rheoli llywodraethol a chorfforaethol 

Ym mis Mehefin 2024, cafodd Azets, partner cymorth ariannol Adnodd, ei gomisiynu i gynnal gwerthusiad o 
ddulliau rheoli mewnol y cwmni. Y nod oedd canfod pa gynnydd a wnaed i sefydlu a gwreiddio trefniadau 
effeithiol ar gyfer llywodraethu’n gadarn a chyflawni’n weithredol.  

Roedd y gwerthusiad wedi’i seilio ar adolygiad trylwyr o holl elfennau’r busnes, a chanfuwyd nifer o ffyrdd o 
wella’r dulliau rheoli a fyddai’n helpu i sefydlu systemau llywodraethu mewnol Adnodd. Yn ystod 2024/25, 
cwblhawyd y rhan fwyaf o’r camau gweithredu, gan gario nifer bychan ohonyn nhw ymlaen i’r flwyddyn ariannol 
newydd. Rydyn ni’n disgwyl i’r camau sy’n weddill gael eu cwblhau erbyn ail chwarter 2025/26. 

Archwilio mewnol 

Ym mis Medi 2024, cadarnhaodd Llywodraeth Cymru fod gan ei thîm archwilio mewnol y capasiti i weithredu fel 
archwilwyr mewnol Adnodd. Llofnododd y naill barti a’r llall femorandwm cyd-ddealltwriaeth a chytundeb lefel 
gwasanaeth ym mis Ionawr 2025. Cytunodd y Pwyllgor Archwilio a Sicrwydd Risg ym mis Mawrth 2025 ar 
gynllun archwilio mewnol cychwynnol ar gyfer 2025/26. Byddwn ni’n ceisio sicrhau bod lefel yr archwiliadau sydd 
wedi’u cynllunio yn 2025/26 yn ddigonol i roi’r sicrwydd parhaus angenrheidiol i’r tîm rheoli ac i’r Pwyllgor 
Archwilio a Sicrwydd Risg, gan ganolbwyntio ar feysydd risg allweddol. 

Roedd Cynllun Archwilio 2025/25, y cytunwyd arno ym mis Chwefror 2025, yn cynnwys dau ddarn o waith, ac fe’i 
datblygwyd ar ôl cynnal asesiad risg o sefyllfa Adnodd, yn ogystal ag ar ôl trafod a dilysu’r cynllun gyda’r tîm 
rheoli.  Wrth greu’r cynllun bu tîm gwasanaeth archwilio mewnol Llywodraeth Cymru hefyd yn adolygu’r prif 
ddogfennau, gan gynnwys y gofrestr risgiau gorfforaethol, dogfennau strategol, a dogfennau cynllunio busnes.   

Er nad oedd gan y tîm y capasiti i wneud unrhyw waith archwilio yn ystod blwyddyn ariannol 2024/25, roedd 
modd iddo gwblhau archwiliad o strwythurau a phrosesau llywodraethu Adnodd, a hynny yn gynnar yn Chwarter 
1, 2025/26. Rhoddodd adroddiad yr archwiliad hwnnw sicrwydd rhesymol bod y trefniadau ar gyfer llywodraethu, 
rheoli risgiau a rheoli mewnol, yn y meysydd a adolygwyd, yn ddigonol ac yn cael eu rhoi ar waith yn effeithiol.   

Roedd pedwar o argymhellion yr adroddiad yn galw am sylw gan y tîm rheoli, a’r rheini’n ymwneud â dyluniad 
dulliau rheoli a chydymffurfio. Roedd y risgiau cysylltiedig yn gymedrol tan y bydden nhw’n cael eu datrys. Ni 
wnaed unrhyw argymhellion sylfaenol nac arwyddocaol. 

Barn sicrwydd Nifer yr 
adroddiadau 

Argymhellion 

Sylfaenol Arwyddocaol Angen sylw 

Sicrwydd sylweddol 0 0 0 0 

Sicrwydd rhesymol 1 0 0 4 

Sicrwydd cyfyngedig 0 0 0 0 

Dim sicrwydd 0 0 0 0 

 

Mae’r gwaith hwn wedi galluogi’r tîm i roi’r farn archwilio ganlynol: 

 

Barn yr archwilwyr mewnol 

“Mae trefniadau, dulliau rheoli a mecanweithiau cadarn wedi’u cyflwyno a’u sefydlu’n gyflym ar gyfer 
llywodraethu yn Adnodd, ac mae’r diwylliant o ran gwella a chyflwyno arferion da wedi’i wreiddio’n glir.  Dyma 
garreg sylfaen gadarn a fydd yn galluogi’r sefydliad newydd i ddatblygu ac aeddfedu.”  

 

Rheoli risgiau 

Y Bwrdd sy’n gyfrifol am reoli risgiau sy’n ymwneud â gweithrediadau’r cwmni. Mae’r cwmni wedi cynnal asesiad 
trylwyr o’r risgiau y mae’n eu hwynebu. Mae’r prif risgiau i’w gweld yng nghofrestr risgiau’r cwmni, sy’n eitem 
sefydlog ar agenda y Pwyllgor Archwilio a Sicrwydd Risg. Mae’r rhain yn cael eu cyflwyno i’r Bwrdd drwy 
adroddiad y Cyfarwyddwr Gwasanaethau Corfforaethol. Mae’r Bwrdd hefyd yn adolygu’r gofrestr risgiau’n 
flynyddol, fan lleiaf, yn unol â’r polisi Rheoli Risgiau. 
 
Ym mis Mawrth 2025, cymeradwyodd y Bwrdd bolisi rheoli risgiau cynhwysfawr sy’n ceisio gwneud y canlynol: 
 

• Pennu ystyr rheoli risg yng nghyd-destun gwaith, amcanion a phrif weithgarwch Adnodd 

• Dangos natur y risgiau sy’n wynebu Adnodd a’r rhesymau dros eu rheoli’n effeithiol, er mwyn lleihau’r 
tebygolrwydd o ganlyniadau negyddol posibl, a lleihau effaith y rheini, ynghyd â manteisio ar 
ganlyniadau cadarnhaol posibl 

• Esbonio dull Adnodd o ganfod a rheoli risgiau, gyda rolau a chyfrifoldebau clir 

• Disgrifio lefelau goddefiant Adnodd a’i barodrwydd i dderbyn gwahanol fathau o risgiau yng nghyd-
destun ei amcanion a’i rôl strategol 

• Disgrifio’r broses ar gyfer canfod risgiau, eu hasesu, adrodd amdanyn nhw, a’u rheoli. 

 
Ar ôl cymeradwyo’r polisi, cafodd y gofrestr risgiau strategol ei hadolygu a’i diweddaru i sicrhau ei bod yn 
cydymffurfio â’r polisi. 
 
Mae’r parodrwydd i dderbyn risg yn adlewyrchu gwahanol rannau’r sefydliad ac yn rhoi arweiniad i swyddogion 
Adnodd pan fyddan nhw’n gwneud penderfyniadau ac yn gwerthuso’r lefelau goddefiant ar gyfer risgiau. Yn 
gyffredinol, mae parodrwydd Adnodd i dderbyn risgiau’n isel, ond mae’n barod i dderbyn lefelau risg uwch mewn 
meysydd sy’n ymwneud â strategaethau a defnyddio technoleg yn arloesol. 

Mae’r gofrestr risgiau’n enwi’r holl risgiau strategol presennol sydd wedi’u canfod. Mae’r risgiau hyn yn cael 
eu blaenoriaethu mewn matrics risgiau ac yn cael proffil risg sy’n cyfateb i’w heffaith a pha mor debygol ydyn 
nhw o ddigwydd. Ar 31 Mawrth 2025, roedd 9 o risgiau ar y gofrestr risgiau. Mae’r Pwyllgor Archwilio a 
Sicrwydd Risg yn cael adroddiad am y rhain ac yn eu hystyried ym mhob cyfarfod. 
 
Casgliad 
Mae’r system ar gyfer rheoli mewnol yn addasu ac yn tyfu’n barhaus gyda’r cwmni. Nod y system yw 
gweithredu ar lefel resymol a chymesur, yn hytrach na chael gwared ar bob risg o fethu, a hynny er mwyn 
cyflawni blaenoriaethau ac amcanion strategol Adnodd. Dim ond sicrwydd rhesymol, yn hytrach na sicrwydd 
pendant, o effeithiolrwydd y gall y system hon felly ei roi. Mae’r Prif Weithredwr yn gyfrifol am adolygu pa 
mor effeithiol yw’r system ar gyfer rheoli mewnol.  
 
Bwriad Adnodd yw comisiynu cyngor annibynnol o dro i dro i’w helpu i ddatblygu’r strwythurau llywodraethu a 
rheoli priodol sy’n angenrheidiol i roi sylw i ofynion gweithredol. 
 
Ar sail gwaith a gwblhawyd yn ystod blwyddyn ariannol 2024/25, rwy’n sicr bod trefniadau sylfaenol bellach 
yn eu lle ar gyfer llywodraethu, rheoli ariannol a rheoli risgiau, a bod y rhain wedi gweithio’n effeithiol yn 
ystod y flwyddyn. Yn benodol: 
 

• Mae trefniadau, polisïau a phrosesau wedi’u cyflwyno i geisio sicrhau llywodraethu effeithiol 
• Mae trefniadau ariannol effeithiol wedi’u cyflwyno 
• Mae system yn bodoli i reoli risgiau  
• Mae system gadarn wedi’i chyflwyno ar gyfer rheoli mewnol.  

 
Bydd Adnodd yn gweithio i wreiddio’r dulliau rheoli hyn ymhellach yn y flwyddyn ariannol nesaf, gan eu 
hadolygu a’u diweddaru yn rheolaidd i sicrhau eu bod yn parhau’n effeithiol ac yn dilyn arferion da.  Mae’r 
gyfres o ddulliau rheoli mewnol wedi helpu i gyflawni nodau ac amcanion y cwmni, i gyflawni 
swyddogaethau’r cwmni’n effeithiol, ac i ddiogelu cyllid ac asedau cyhoeddus.  
 
Mae’r materion hyn sy’n ymwneud â llywodraethu a rheoli yn cyd-fynd â’r cyfrifoldebau yn nogfen fframwaith 
Adnodd a gyhoeddwyd gan Lywodraeth Cymru. 

Ar ran y Bwrdd 

 

Emyr George 

Cyfarwyddwr 

Dyddiad: 22 Hydref 2025 



Enw Penodwyd Ymddiswyddwyd 

Owain Gethin Davies (Cadeirydd) 3 Chwefror 2023 Amherthnasol 

Mair Gwynant (Cadeirydd ARAC) 27  Awst 2024* Amherthnasol 

Nicola Wood 3 Chwefror 2023 Amherthnasol 

Huw Lloyd Jones 3 Chwefror 2023 Amherthnasol 

Lesley Bush 3 Chwefror 2023 Amherthnasol 

Sioned Wyn Roberts  3 Chwefror 2023 Amherthnasol 

Natalie Jones 27 Awst 2024 Amherthnasol 

Lucy Thomas 3 Chwefror 2023 8 Ionawr 2025 

Emyr George (Prif Weithredwr) 26 Ionawr 2024 Amherthnasol 

Y polisi taliadau 

Mae gweithwyr Adnodd yn cael eu cyflogi o dan delerau ac amodau y bydd y Bwrdd wedi cytuno arnyn nhw. 
Bydd taliadau’n cael eu gwneud yn unol â bandiau a graddfeydd cyflog Adnodd sy’n parchu disgwyliad 
Llywodraeth Cymru, sef bod y system gyflogau’n deg ac yn galluogi gweithwyr i’w dringo. 

Bydd gweithwyr yn dringo’r graddfeydd cyflog drwy gynyddrannau blynyddol, cyn belled â bod eu perfformiad yn 
foddhaol. Bydd y Bwrdd yn mynd ati’n flynyddol i adolygu newidiadau i strwythur cyflogau’r holl weithwyr, a bydd 
yr holl drefniadau ar gyfer trafod cyflogau a materion cysylltiedig yn adlewyrchu polisi Partneriaeth Gymdeithasol 
Llywodraeth Cymru. 

Mae’r tabl isod yn rhoi manylion holl gyfarwyddwyr y cwmni, gan gynnwys pryd gawson nhw’u penodi, a phan 
fydd hynny’n berthnasol, pryd wnaethon nhw ymddiswyddo. 

*Cyd-etholwyd yn Gadeirydd y Pwyllgor Archwilio a Sicrwydd Risg (ARAC) o 9 Ionawr 2024. 
 
Mae ffioedd a chostau teithio aelodau’r Bwrdd yn cael eu talu’n unol â chyfraddau Llywodraeth Cymru ar gyfer 
penodiadau cyhoeddus. 

Mae Cadeirydd y Bwrdd ar hyn o bryd yn cael ei gyflogi fel pennaeth ysgol ac yn cael ei ryddhau o’i swydd i 
gyflawni ei ddyletswyddau fel Cadeirydd y Bwrdd. Mae’r taliadau i’r Cadeirydd yn cael eu gwneud i’r cyflogwr 
sy’n ei ryddhau, yn hytrach nag yn uniongyrchol i’r unigolyn. Mae holl aelodau eraill y Bwrdd yn cael eu had-
dalu’n uniongyrchol drwy drefniadau cyflogres y cwmni.   

Mae Prif Weithredwr a Swyddog Cyfrifyddu’r cwmni yn aelod o’r Bwrdd. 

Pensiynau 

Mae’r pecyn taliadau ar gyfer y staff a gyflogir yn cynnwys aelodaeth o Brif Gynllun Pensiwn y Gwasanaeth Sifil 
(PCSPS). Wrth gael eu penodi, bydd gweithwyr yn cael cynnig i ymuno â’r cynllun ‘Alpha’ (cynllun budd 
cyfartaledd gyrfa diffiniedig). Mae’r PCSPS yn gynllun budd diffiniedig, ond nid yw’r cynllun wedi’i ddylunio i gael 
ei redeg mewn ffordd sy’n galluogi cyrff a gyllidir yn gyhoeddus i ganfod eu cyfran o asedau a rhwymedigaethau 
gwaelodol y cynllun. Felly, at ddibenion cyfrifyddu, mae’n gynllun cyfraniadau diffiniedig. 

O ran unrhyw gynllun cyfraniadau diffiniedig, mae Adnodd yn cydnabod y cyfraniadau sy’n daladwy yn y 
flwyddyn; mae’r symiau hyn yn cael eu rhoi ar y Datganiad o Wariant Net Cynhwysfawr ym mlwyddyn y taliad. 
Mae cost elfen budd diffiniedig y cynllun yn cael ei gydnabod ar sail systematig a chymarebol yn ystod y cyfnod y 
bydd y sefydliad yn cael budd o wasanaeth gweithwyr, a hynny drwy dalu symiau i’r PCSPS a gyfrifir ar sail 
gronedig. Mae’r rhwymedigaeth ar gyfer talu buddion yn y dyfodol yn gost i’r PCSPS. Y cyfraniadau disgwyliedig 
i’r cynllun dros y cyfnod adrodd blynyddol nesaf (1 Ebrill 2025 – 31 Mawrth 2026) yw £195,828. Mae manylion 
Cynllun Pensiwn y Gwasanaeth Sifil i’w gweld yn http://www.civilservicepensionscheme.org.uk. 



Aelodau anweithredol y Bwrdd 

2024 - 2025 

Ffioedd 
(wedi’u 
bandio) 

 
£’000 

Budd 
pensiynau 
(i’r £’000 
agosaf) 

Cyfanswm 
 

£’000 

Owain Gethin Davies (Cadeirydd) 0 - 5 0 0 - 5 

Mair Gwynant (Cadeirydd ARAC) 5 - 10 0 5 - 10 

Nicola Wood 0 - 5 0 0 - 5 

Huw Lloyd Jones 0 - 5 0 0 - 5 

Lesley Bush 0 - 5 0 0 - 5 

Sioned Wyn Roberts  0 - 5 0 0 - 5 

Natalie Jones 0 - 5 0 0 - 5 

Lucy Thomas 0 0 0 

Cyfarwyddwyr Gweithredol 

Ffioedd (wedi’u 
bandio) 

 
£’000 

Budd pensiynau 
(i’r £’000 agosaf) 

Cyfanswm 
 

£’000 

Prif Weithredwr 
Emyr George 
Penodwyd 08 Ionawr 2024 

95 – 100  37 135 - 140 

Cyfarwyddwr Strategaeth a Chyflawni 
Lleucu Siencyn 
Penodwyd 01 Gorffennaf 2024 

55 – 60 1 22 70 - 75 

Cyfarwyddwr Gwasanaethau 
Corfforaethol 
Kirsty Davies 
Penodwyd 06 Ionawr 2025 

15 – 20 1 
 

24 2 40 - 45 

Cyfarwyddwyr 
Gweithredol 

Pensiwn 
cronedig a’r 
lwmp-swm 
cysylltiedig 
yn oedran 
pensiwn ar 
31/03/2024 

Gwir gynnydd 
mewn 

pensiwn a’r 
lwmp-swm 

cysylltiedig yn 
oedran 

pensiwn 

Gwerth 
Trosglwyddo 
sy’n Cyfateb i 
Arian Parod ar 

31/03/2025 

Gwerth 
Trosglwyddo 
sy’n Cyfateb i 
Arian Parod ar 

31/03/2024 

Gwir gynnydd 
mewn Gwerth 
Trosglwyddo 
sy’n Cyfateb i 
Arian Parod  

 

Cyfraniad y 
cyflogwr at 

gyfrif pensiwn 
partneriaethau 

 

 £’000 £’000 £’000 £’000 £’000 £’000 

Emyr George 
 

25 – 30 0 – 2.5 359 328 19 0 

Lleucu Siencyn 
 

0 - 5 0 – 2.5 18 0 14 0 

Kirsty Davies 
 

5 - 10 0 – 2.5 90  72 12 0 

Taliadau (gan gynnwys cyflogau) a hawliau i bensiwn – Aelodau’r Bwrdd a’r Cyfarwyddwyr Gweithredol 

Mae’r tabl canlynol yn rhoi manylion y buddiannau a roddwyd i uwch swyddogion ac aelodau’r Bwrdd, drwy 
daliadau a phensiynau, yn y cyfnod rhwng 1 Ebrill 2024 a 31 Mawrth 2025. Unigolion yw’r rhain sydd ag 
awdurdod neu gyfrifoldeb dros gyfarwyddo neu reoli ein prif weithgarwch: 

 
1 Cyfwerth ag amser llawn £70,000 – £75,000. 
 
2 Mae’r buddiannau pensiwn yn cynnwys cyfnod o gyflogaeth gyda chyflogwr arall sy’n rhan o Gynllun Pensiwn y 
Gwasanaeth Sifil am y cyfnod 1 Ebrill 2024 – 5 Ionawr 2025. 

ADNODD CYFYNGEDIG 

Mae’r tablau hyn yn amodol ar brosesau archwilio. 
 
Mae cyflogau’r cyfarwyddwyr gweithredol yn cynnwys cyflog gros, tâl gwyliau cronedig, ac unrhyw lwfansau eraill 
a gaiff eu trethu yn y Deyrnas Unedig. Mae’r adroddiad wedi’i seilio ar daliadau cronedig a wneir ac felly a 
gofnodir yn y cyfrifon hyn. 
 
Rhoddwyd dyfarniad cyflog o 3.7% ynghyd â dyfarniad anghyfunol o 1.3% i holl staff cyflogedig Adnodd am y 
cyfnod 1 Ebrill 2024 – 31 Mawrth 2025. Mae’r dyfarniad hwn wedi’i adlewyrchu yn nhabl y Cyfarwyddwyr 
Gweithredol uchod. 
 
Ni wnaed taliadau mewn nwyddau na thaliadau bonws yn 2024-25. 
 
Mae gwerth buddiannau pensiynau’n cael ei gyfrifo fel a ganlyn: (gwir gynnydd yn y pensiwn* x20) + (gwir 
gynnydd mewn unrhyw lwmp-swm*) - (cyfraniadau a wneir gan yr aelod) *heb gynnwys cynnydd yn sgil 
chwyddiant nac unrhyw gynnydd neu ostyngiad sy’n deillio o drosglwyddo hawliau pensiwn. 
 
Mae gwerth buddiannau pensiwn yn cael ei gyfrifo gan MyCSP, y sefydliad sy’n gyfrifol am weinyddu Prif Gynllun 
Pensiwn y Gwasanaeth Sifil ar ran y Gwasanaeth Sifil. Nid oes gan Adnodd ddim dylanwad dros y gwaith cyfrifo 
na’r swm a adroddir. Nid yw hwn yn swm sydd wedi’i dalu i swyddog gan y sefydliad yn ystod y flwyddyn; mae’n 
gyfrifiad sy’n defnyddio gwybodaeth o’r tabl buddiannau pensiwn. Mae modd i nifer o ffactorau ddylanwadu ar y 
ffigurau hyn e.e. newidiadau yng nghyflog swyddog, boed y swyddog hwnnw wedi dewis gwneud cyfraniadau 
ychwanegol at y cynllun pensiwn o’i gyflog neu beidio, a ffactorau prisiant eraill sy’n effeithio ar y cynllun pensiwn 
yn ei gyfanrwydd. 

AR GYFER Y FLWYDDYN A DDAETH I BEN AR 31 MAWRTH 2025 

ADRODDIAD YR ARCHWILYDD ANNIBYNNOL 

ADNODD CYFYNGEDIG 

(CYFYNGEDIG DRWY WARANT) 

 

Adroddiad yr archwilydd annibynnol i aelodau Adnodd Cyfyngedig  
Barn am y datganiadau ariannol 
 
Rwyf wedi archwilio datganiadau ariannol Adnodd Cyfyngedig ar gyfer y flwyddyn a ddaeth i ben ar 31 Mawrth 
2025 sy'n cynnwys y Datganiad am Incwm, y Datganiad am y Sefyllfa Ariannol, y Datganiad am Newidiadau 
mewn Ecwiti, y Datganiad am Lif Arian a'r nodiadau cysylltiedig, gan gynnwys y polisïau cyfrifyddu perthnasol. 

 
Y fframwaith adrodd ariannol a ddefnyddiwyd wrth eu paratoi yw’r gyfraith berthnasol a’r safonau cyfrifyddu 
rhyngwladol a fabwysiadwyd gan y Deyrnas Unedig. 

 
Yn fy marn i, mae'r datganiadau ariannol: 

• yn rhoi darlun gwir a theg o sefyllfa’r cwmni ar 31 Mawrth 2025 ac o'i gyllid ar gyfer y flwyddyn a ddaeth i 
ben bryd hynny; 

• wedi'u paratoi'n briodol yn unol â’r safonau cyfrifyddu rhyngwladol a fabwysiadwyd gan y Deyrnas 
Unedig; ac 

• wedi'u paratoi’n unol â gofynion Deddf Cwmnïau 2006. 

Barn am reoleidd-dra 

Yn fy marn i, ym mhob agwedd berthnasol, mae'r gwariant a’r incwm yn y datganiadau ariannol wedi'u 
cymhwyso at y dibenion a fwriadwyd gan y Senedd ac mae'r trafodion ariannol a gofnodwyd yn y datganiadau 
ariannol yn cydymffurfio â'r awdurdodau sy'n eu llywodraethu. 

 
Sail ar gyfer barn 

Cynhaliais fy archwiliad yn unol â'r gyfraith berthnasol a'r Safonau Rhyngwladol ar Archwilio yn y Deyrnas 
Unedig (ISAs (Y Deyrnas Unedig)) a Nodyn Ymarfer 10, ‘Audit of financial statements and regularity of public 
sector bodies in the United Kingdom’. Disgrifir fy nghyfrifoldebau o dan y safonau hynny ymhellach wrth drafod 
cyfrifoldebau'r archwilydd yn yr adran yn fy adroddiad am archwilio'r datganiadau ariannol. 

Mae fy staff a minnau'n annibynnol ar y cwmni, a hynny’n unol â'r gofynion moesegol sy'n berthnasol i'm 
harchwiliad o'r datganiadau ariannol yn y Deyrnas Unedig, gan gynnwys Safon Foesegol y Cyngor Adrodd 
Ariannol, ac rwyf wedi cyflawni fy nghyfrifoldebau moesegol eraill yn unol â'r gofynion hyn. Rwy’n credu bod yr 
dystiolaeth a gefais ar gyfer yr archwiliad yn ddigonol ac yn addas i roi sail i fy marn. 

Casgliadau sy'n ymwneud â busnes gweithredol 
 
Wrth archwilio'r datganiadau ariannol, rwyf wedi dod i'r casgliad bod cyfrifyddu ar sail busnes hyfyw wrth baratoi'r 
datganiadau ariannol yn briodol. 

 
Yn seiliedig ar y gwaith rwyf wedi'i wneud, nid wyf wedi nodi unrhyw ansicrwydd perthnasol yn ymwneud â 
digwyddiadau neu amodau a allai, yn unigol neu ar y cyd, fwrw amheuaeth sylweddol ar allu'r corff i barhau i 
gyfrifyddu ar sail busnes hyfyw am gyfnod o ddeuddeg mis fan lleiaf o'r adeg y caiff y datganiadau ariannol eu 
hawdurdodi i'w cyhoeddi. 

 
Disgrifir fy nghyfrifoldebau a chyfrifoldebau'r cyfarwyddwyr mewn perthynas â busnes hyfyw yn yr adrannau 
perthnasol o'r adroddiad hwn. 

 
Gwybodaeth Arall 
 
Mae'r wybodaeth arall yn cynnwys yr wybodaeth sydd wedi'i chynnwys yn yr adroddiad blynyddol heblaw am y 
datganiadau ariannol a'm hadroddiad fel archwilydd am y wybodaeth honno. Mae'r cyfarwyddwyr yn gyfrifol am y 
wybodaeth arall sydd wedi'i chynnwys yn yr adroddiad blynyddol. 

 
Nid yw fy marn am y datganiadau ariannol yn cwmpasu'r wybodaeth arall. Ac eithrio i'r graddau y nodir hynny’n 
wahanol yn fy adroddiad, nid wyf chwaith yn mynegi unrhyw fath o gasgliad sicrwydd arni. Fy nghyfrifoldeb i yw 
darllen y wybodaeth arall ac, wrth wneud hynny, ystyried a yw'r wybodaeth arall yn sylweddol anghyson â'r 
datganiadau ariannol neu'r wybodaeth a ddaeth i law yn ystod yr archwiliad, neu a yw fel arall yn ymddangos ei 
bod wedi'i chamddatgan yn sylweddol. Os byddaf yn nodi anghysondebau sylweddol o'r fath neu 
gamddatganiadau sylweddol amlwg, mae'n ofynnol i mi benderfynu a yw hyn yn arwain at gamddatganiad 
sylweddol yn y datganiadau ariannol eu hunain. Os byddaf, yn seiliedig ar y gwaith rwyf wedi'i wneud, yn dod i'r 
casgliad bod y wybodaeth arall hon wedi’i chamddatgan yn sylweddol, mae'n ofynnol i mi adrodd ar y ffaith 
honno. Nid oes gennyf ddim i'w adrodd yn hyn o beth. 



Barn am faterion eraill a ragnodir gan Ddeddf Cwmnïau 2006 

Yn fy marn i, mae'r rhan o’r Adroddiad am Daliadau'r Cyfarwyddwyr sydd i'w harchwilio wedi'i pharatoi'n briodol 
yn unol â Deddf Cwmnïau 2006. 

Yn fy marn i, yn seiliedig ar y gwaith a wnaed yn ystod fy archwiliad: 
• mae'r wybodaeth a roddir yn yr adroddiad strategol ac adroddiad y cyfarwyddwyr ar gyfer y flwyddyn 

ariannol y mae'r datganiadau ariannol wedi'u paratoi ar ei chyfer yn gyson â'r datganiadau ariannol; 
• mae'r adroddiad strategol ac adroddiad y cyfarwyddwyr wedi'u paratoi yn unol â'r gofynion cyfreithiol 

perthnasol. 

Materion yr wyf yn adrodd amdanyn nhw drwy eithriad 

Yng ngoleuni'r wybodaeth a ddaeth i law yn ystod yr archwiliad am y cwmni a'i sefyllfa, a’r ddealltwriaeth a 
gafwyd o hynny, nid wyf wedi canfod camddatganiadau perthnasol yn yr adroddiad strategol nac yn adroddiad y 
cyfarwyddwyr. 

Nid oes gennyf ddim i'w adrodd mewn perthynas â'r materion canlynol lle mae Deddf Cwmnïau 2006 yn ei 
gwneud yn ofynnol i mi adrodd i chi os credaf: 

• nad wyf wedi cael yr holl wybodaeth a’r esboniadau sydd eu hangen arnaf ar gyfer fy archwiliad; 
• na chadwyd cofnodion cyfrifyddu digonol, neu na dderbyniwyd ffurflenni sy'n ddigonol ar gyfer fy 

archwiliad o ganghennau nad ymwelodd fy nhîm â nhw; 
• nad yw'r datganiadau ariannol yn cyd-fynd â'r cofnodion a'r ffurflenni cyfrifyddu;  
• na wneir datgeliadau penodol am dâl cyfarwyddwyr a bennir gan y gyfraith; neu 
• nad oedd gan y cyfarwyddwyr hawl i baratoi'r datganiadau ariannol yn unol â chyfundrefn y cwmnïau 

bach. 

Cyfrifoldebau'r cyfarwyddwyr am y datganiadau ariannol 

Fel yr eglurir yn fanylach yn y datganiad o gyfrifoldebau’r cyfarwyddwyr a geir ar dudalen 9, mae’r cyfarwyddwyr 
yn gyfrifol am wneud y canlynol: 

• cadw cofnodion cyfrifyddu priodol; 
• paratoi'r datganiadau ariannol a'r Adroddiad Blynyddol yn unol â'r fframwaith adrodd ariannol perthnasol 

a bod yn fodlon eu bod yn rhoi darlun gwir a theg; 
• sicrhau rheoleidd-dra trafodion ariannol; 
• cymryd y camau rheoli mewnol sy’n angenrheidiol yn nhyb y cyfarwyddwyr i alluogi paratoi datganiadau 

ariannol sydd heb gamddatganiadau perthnasol, boed hynny oherwydd twyll neu wall; ac 
• asesu gallu'r cwmni i barhau fel busnes hyfyw, gan ddatgelu, fel y bo'n berthnasol, faterion sy'n 

ymwneud â busnes hyfyw a defnyddio sail cyfrifyddu busnes hyfyw oni bai bod y cyfarwyddwyr yn 
rhagweld na fydd y gwasanaethau a ddarperir gan y cwmni’n parhau i gael eu darparu yn y dyfodol. 

 

Cyfrifoldebau’r archwilydd ar gyfer archwilio’r datganiadau ariannol 

Fy nghyfrifoldeb i yw archwilio ac adrodd am y datganiadau ariannol yn unol â Deddf Cwmnïau 2006. 

Fy amcanion yw cael sicrwydd rhesymol ynghylch a yw'r datganiadau ariannol yn gyfan gwbl heb 
gamddatganiadau perthnasol, boed oherwydd twyll neu wall, a chyhoeddi adroddiad gan yr archwilydd sy'n 
cynnwys fy marn i. Mae sicrwydd rhesymol yn lefel uchel o sicrwydd ond nid yw'n warant y bydd archwiliad a 
gynhelir yn unol ag ISAs (y Deyrnas Unedig) bob amser yn canfod camddatganiad perthnasol pan fydd yn 
bodoli. Gall camddatganiadau ddeillio o dwyll neu wall ac fe'u hystyrir yn berthnasol os, yn unigol neu gyda'i 
gilydd, y gellid yn rhesymol ddisgwyl iddyn nhw ddylanwadu ar benderfyniadau economaidd defnyddwyr a 
gymerir ar sail y datganiadau ariannol hyn. 

Mae anghysondebau, gan gynnwys twyll, yn achosion o beidio â chydymffurfio â chyfreithiau a rheoliadau. Rwy'n 
dylunio gweithdrefnau yn unol â'm cyfrifoldebau, a amlinellwyd uchod, i ganfod camddatganiadau perthnasol 
mewn perthynas ag anghysondebau, gan gynnwys twyll. 

Roedd fy ngweithdrefnau'n cynnwys y canlynol: 

• holi’r rheolwyr a’r rhai sy’n gyfrifol am lywodraethu, gan gynnwys cael ac adolygu dogfennau ategol sy’n 
ymwneud â pholisïau a gweithdrefnau Adnodd, ynghylch y canlynol:  

▪ nodi, gwerthuso a chydymffurfio â chyfreithiau a rheoliadau ac a oedden nhw’n ymwybodol o 
unrhyw achosion o ddiffyg cydymffurfio; 

•  

▪ canfod ac ymateb i’r risgiau o dwyll ac a oes ganddyn nhw wybodaeth am unrhyw dwyll 
gwirioneddol, a amheuir neu a honnir; ac  

▪ y camau rheoli mewnol a gyflwynwyd i liniaru risgiau sy’n gysylltiedig â thwyll neu ddiffyg 
cydymffurfio â chyfreithiau a rheoliadau. 

• ystyried fel tîm archwilio sut a ble y gallai twyll ddigwydd yn y datganiadau ariannol ac unrhyw 
ddangosyddion posibl o dwyll. Fel rhan o’r drafodaeth hon, bu imi ganfod potensial ar gyfer twyll yn y 
meysydd canlynol: cydnabod refeniw, cydnabod gwariant, cofnodion dyddlyfrau anarferol; 

• meithrin dealltwriaeth o fframwaith awdurdod Adnodd yn ogystal â fframweithiau cyfreithiol a rheoleiddiol 
eraill y mae Adnodd yn gweithredu o’u mewn, gan ganolbwyntio ar y cyfreithiau a’r rheoliadau hynny a 
gafodd effaith uniongyrchol ar y datganiadau ariannol neu a gafodd effaith sylfaenol ar weithrediadau 
Adnodd; a  

• meithrin dealltwriaeth o’r berthynas rhwng partïon cysylltiedig. 

Yn ogystal â'r uchod, roedd fy ngweithdrefnau i ymateb i risgiau a ganfuwyd yn cynnwys y canlynol: 

• adolygu datgeliadau'r datganiadau ariannol a phrofi’r dogfennau ategol i asesu cydymffurfiaeth â'r 
deddfau a'r rheoliadau perthnasol a drafodir uchod; 

• holi rheolwyr ynghylch ymgyfreitha a hawliadau gwirioneddol a phosibl; 

• darllen cofnodion cyfarfodydd y rhai sy'n gyfrifol am lywodraethu a'r cyfarwyddwyr; 

• wrth fynd i'r afael â'r risg o dwyll mewn sefyllfa lle bydd y rheolwyr yn camddefnyddio’r camau rheoli, 
profi priodoldeb cofnodion dyddlyfrau ac addasiadau eraill; asesu a yw'r dyfarniadau a wneir wrth wneud 
amcangyfrifon cyfrifyddu yn dynodi rhagfarn bosibl; a gwerthuso rhesymeg fusnes unrhyw drafodion 
arwyddocaol sy'n anarferol neu y tu allan i gwrs busnes arferol; ac 

• wrth fynd i'r afael â'r risg o dwyll wrth gydnabod gwariant, profi trafodion perthnasol gan sicrhau bod y 
costau’n perthyn i’r flwyddyn briodol. 

Hefyd, soniais wrth bob aelod o'r tîm archwilio am gyfreithiau a rheoliadau perthnasol a nodwyd a risgiau twyll 
posibl, ac arhosais yn effro i unrhyw arwyddion o dwyll neu ddiffyg cydymffurfio â chyfreithiau a rheoliadau drwy 
gydol yr archwiliad. 

Mae’r anhawster cynhenid sydd ynghlwm wrth ganfod anghysondebau; effeithiolrwydd rheolaethau Adnodd 
Cyfyngedig; a natur, amseriad a graddfa'r gwaith archwilio a wneir i gyd yn effeithio ar i ba raddau y gall fy 
ngweithdrefnau ganfod anghysondebau. 

Mae disgrifiad pellach o gyfrifoldebau'r archwilydd ar gyfer archwilio'r datganiadau ariannol i’w weld ar wefan y 
Cyngor Adrodd Ariannol: www.frc.org.uk/auditorsresponsibilities. Mae'r disgrifiad hwn yn rhan o adroddiad fy 
archwilydd. 
 
Cyfrifoldebau eraill yr archwilydd 

Rwy'n gweld digon o dystiolaeth i roi sicrwydd rhesymol bod y gwariant a'r incwm a gofnodwyd yn y datganiadau 
ariannol wedi'u defnyddio at y dibenion a fwriadwyd gan y Senedd a bod y trafodion ariannol a gofnodwyd yn y 
datganiadau ariannol yn cydymffurfio â'r awdurdodau sy'n eu llywodraethu. 

 
Rwy'n cyfathrebu â'r rhai sy'n gyfrifol am lywodraethu ynghylch, ymhlith materion eraill, gwmpas ac amseriad 
arfaethedig yr archwiliad a chanfyddiadau arwyddocaol y gwaith archwilio, gan gynnwys unrhyw ddiffygion 
arwyddocaol mewn camau rheoli mewnol y byddaf yn eu canfod yn ystod fy archwiliad. 
 
Adroddiad 

Nid oes gennyf unrhyw sylwadau i'w gwneud am y datganiadau ariannol hyn. 

Mae Archwilydd Cyffredinol Cymru wedi ardystio’r cyfrifon hyn yn y ffurf y cawsant eu drafftio’n wreiddiol. 
Cyfieithiad o’r fersiwn Saesneg gwreiddiol yw’r fersiwn hwn. Adnodd Cyfyngedig sydd yn gyfrifol am gywirdeb y 
cyfieithiad, nid yr Archwilydd Cyffredinol. 
 
Adrian Crompton 1 Cwr y Ddinas 
Archwilydd Cyffredinol Cymru Stryd Tyndall  
4 Tachwedd 2025 Caerdydd, CF10 4BZ 

2025 2024 

Nodiadau £ £ 

Refeniw 2 3,087,631 567,908 

Cost gwerthiannau (1,929,727) (4,999) 

Elw gros 1,157,904 562,909 

Treuliau gweinyddol (1,155,767) (581,316) 

Elw/(colled) gweithredol  3 2,137 (18,407) 

Treuliau treth incwm - - 

Cyfanswm yr elw/(colled) ac incwm 
cynhwysfawr ar gyfer y flwyddyn 2,137 (18,407) 

fel yr ailddatganwyd 

2025 2024 

fel yr ailddatganwyd 

Nodiadau £ £ 

ASEDAU 

Asedau anghyfredol 

Eiddo, peiriannau a chyfarpar 6 8,704 8,533 

Asedau cyfredol 

Elfennau masnach ac eraill derbyniadwy 7 17,120 124,532 

Arian parod a’r hyn sy’n cyfateb iddo 446,493 132,233 

463,613 256,765 

Cyfanswm asedau 472,317 265,298 

ECWITI 

Cyfalaf cyfranddaliadau a alwyd i fyny - - 

Enillion a gadwyd (16,270) (18,407) 

Cyfanswm ecwiti (16,270) (18,407) 

RHWYMEDIGAETHAU 

Rhwymedigaethau cyfredol 

Elfennau masnach ac eraill taladwy 8 488,587 283,705 

Cyfanswm rhwymedigaethau 488,587 283,705 

Cyfanswm ecwiti a rhwymedigaethau 472,317 265,298 

Mae’r Datganiadau Ariannol hyn wedi’u paratoi’n unol â’r darpariaethau arbennig sy’n ymwneud â chwmnïau y mae 
cyfundrefn y cwmnïau bach, o dan Ran 15 o Ddeddf Cwmnïau 2006, yn berthnasol iddyn nhw. 

Yn y flwyddyn a ddaeth i ben ar 31 Mawrth 2025, roedd hawl gan y cwmni i gael ei eithrio o ofynion Rhan 16 o 
Ddeddf Cwmnïau 2006 o dan adran 482 o’r Ddeddf honno (cwmnïau nid-er-elw sy’n cael archwiliadau’r sector 
cyhoeddus). Er hynny, mae’r cwmni’n cael archwiliadau’r sector cyhoeddus, ac mae’n cael ei archwilio gan 
Archwilydd Cyffredinol Cymru. 

Cymeradwyodd bwrdd y cyfarwyddwyr y datganiadau ariannol hyn ac awdurdododd eu cyhoeddi ar 22 Hydref 2025, 
ac maen nhw wedi’u llofnodi ar ran y bwrdd gan: 

 

Emyr George 

Cyfarwyddwr 

Rhif cofrestru cwmni 14227941 

Cyfalaf 
cyfranddaliadau 

Enillion a 
gadwyd 

Cyfanswm 

£ £ £ 

Fel y'i hailddatganwyd ar gyfer y cyfnod a ddaeth i ben ar 31 Mawrth 2024: 

Balans ar 1 Ebrill 2023 - - - 

Balans ar 1 Ebrill 2023 - - - 

Y cyfnod a ddaeth i ben ar 31 Mawrth 2024: 

Colled a chyfanswm incwm cynhwysfawr ar gyfer y cyfnod - (18,407) (18,407) 

Balans ar 31 Mawrth 2024 - (18,407) (18,407) 

Y flwyddyn a ddaeth i ben ar 31 Mawrth 2025: 

Elw a chyfanswm incwm cynhwysfawr ar gyfer y cyfnod - 2,137 2,137 

Balans ar 31 Mawrth 2025 - (16,270) (16,270) 

2025 2024 

Nodiadau £ £ £ £ 

Llifoedd arian o weithgareddau gweithredu 

Arian parod a gynhyrchir o weithrediadau 13 318,698 145,033 

Mewnlif arian parod net o weithgareddau 
gweithredu 

318,698 145,033 

Gweithgareddau buddsoddi 

Prynu eiddo, peiriannau a chyfarpar (4,438) (12,800) 

Arian parod net a ddefnyddiwyd mewn 
gweithgareddau buddsoddi 

(4,438) (12,800) 

Cynnydd net mewn arian parod a’r hyn sy’n cyfateb iddo 314,260 132,233 

Arian parod a’r hyn sy’n cyfateb iddo ar ddechrau’r flwyddyn 132,233 - 

Arian parod a’r hyn sy’n cyfateb iddo ar ddiwedd y flwyddyn 446,493 132,233 

fel yr ailddatganwyd 

1 Polisïau Cyfrifo 

Gwybodaeth am y Cwmni 

Mae Adnodd Cyfyngedig yn gwmni preifat cyfyngedig drwy warant wedi’i ymgorffori yng Nghymru a Lloegr. Y 
swyddfa gofrestredig yw Tramshed Tech Stryd Pendyris, Caerdydd, Cymru, CF11 6BH.  Datgelir prif 
weithrediadau’r cwmni a natur ei weithrediadau yn adroddiad y cyfarwyddwyr. 

1.1 Confensiwn cyfrifo 

Paratowyd y datganiadau ariannol yn unol â’r Safonau Adrodd Ariannol Rhyngwladol (IFRS) sydd wedi’u 
mabwysiadu i’w defnyddio yn y Deyrnas Unedig, ac â’r rhannau hynny o Ddeddf Cwmnïau 2006 sy’n 
berthnasol i gwmnïau sy’n adrodd yn unol ag IFRS, oni nodir fel arall. 

Paratowyd y datganiadau ariannol mewn sterling, sef arian cyfred swyddogaethol y cwmni. Mae’r symiau 
ariannol yn y datganiadau ariannol hyn wedi'u talgrynnu i'r £ agosaf. 

Paratowyd y datganiadau ariannol yn unol â’r confensiwn cost hanesyddol. Nodir isod y prif bolisïau cyfrifyddu 
a ddefnyddiwyd. 

1.2 Busnes hyfyw 

Cafwyd cadarnhad ffurfiol o’r cymorth ariannol y bydd Llywodraeth Cymru’n ei roi i Adnodd Cyfyngedig hyd at 
ddiwedd mis Mawrth 2026 mewn llythyr ariannu a anfonwyd ym mis Mawrth 2025. Mae’r Cyfarwyddwyr yn 
nodi bod cyllid y tu hwnt i fis Mawrth 2026 yn ddibynnol ar bolisi’r llywodraeth ac ar osod y gyllideb, ac felly 
gallai’r cyllid leihau neu ddod i ben y tu hwnt i’r dyddiad hwn. Mae Adnodd yn cydnabod bod risg oherwydd yr 
ansicrwydd ynghylch cyllid ym mlynyddoedd ariannol y dyfodol, ond mae’n parhau i weithio’n agos gyda’r Tîm 
Partneriaeth ac is-adrannau eraill yn y gyfarwyddiaeth addysg yn Llywodraeth Cymru er mwyn datblygu 
cynlluniau a rhagolygon ar gyfer blaenoriaethau’r dyfodol a chyllid y tu hwnt i 2026. Mae’r Cyfarwyddwyr gan 
hynny wedi casglu, ar adeg cymeradwyo’r datganiadau ariannol, bod disgwyliad rhesymol bod gan y cwmni 
adnoddau digonol i barhau mewn bodolaeth yn y dyfodol rhagweladwy ac maen nhw wedi cyfrifyddu ar sail 
busnes hyfyw wrth baratoi’r datganiadau ariannol. 

1.3 Refeniw 

Cydnabyddir refeniw fel a ganlyn: 
 
Incwm a dderbynnir gan Lywodraeth Cymru 
Cydnabyddir incwm yn y flwyddyn y derbynnir yr incwm yn unol â’r llythyr ariannu sy’n amlinellu’r cyllid ar 
gyfer y cyfnod hyd at 31 Mawrth bob blwyddyn, gan amlaf. 

1.4 Eiddo, peiriannau a chyfarpar 

Mesurir eiddo, peiriannau a chyfarpar ar sail eu cost i ddechrau ac wedi hynny ar sail cost neu brisiant, net o 
ddibrisiant ac unrhyw golledion oherwydd amhariad. 

Mae dibrisiant yn cael ei gydnabod er mwyn dileu cost neu brisiant asedau llai eu gwerthoedd gweddilliol dros 
eu hoes ddefnyddiol ar y seiliau canlynol: 

Cyfrifiaduron Llinell syth 3 blynedd 

Pennir yr elw neu’r golled sy’n deillio o waredu ased fel y gwahaniaeth rhwng derbyniadau’r gwerthiant a 
gwerth cario’r ased, ac fe’i cydnabyddir yn y datganiad incwm. 

1.5 Amhariad ar asedau diriaethol ac anniriaethol 

Ar ddiwedd pob cyfnod adrodd, mae’r cwmni’n adolygu’r symiau o’i asedau diriaethol i benderfynu a oes 
unrhyw arwydd bod yr asedau hynny wedi dioddef colled amhariad. Os bydd arwydd o’r fath yn bodoli, 
amcangyfrifir swm adenilladwy’r ased er mwyn penderfynu ar raddau’r golled amhariad (os o gwbl). Pan na 
fydd yn bosibl amcangyfrif swm adenilladwy ased unigol, mae’r cwmni’n amcangyfrif swm adenilladwy’r uned 
sy’n cynhyrchu arian parod y mae’r ased yn perthyn iddo. 

Y swm adenilladwy yw naill ai’r gwerth teg llai costau gwerthu, neu’r gwerth defnyddio, pa bynnag un sydd 
uchaf. Wrth asesu gwerth mewn defnydd, mae’r llif arian amcangyfrifedig yn y dyfodol yn cael ei ddisgowntio 
i’w werth presennol gan ddefnyddio cyfradd ddisgownt cyn treth sy’n adlewyrchu asesiadau’r farchnad 
gyfredol o werth amser arian a’r risgiau sy’n benodol i’r ased lle nad yw amcangyfrifon llif arian yn y dyfodol 
wedi’u haddasu ar eu cyfer. 
 

Os amcangyfrifir bod swm adenilladwy ased (neu uned sy’n cynhyrchu arian parod) yn llai na’i swm cario 
ymlaen, bydd swm cario ymlaen yr ased (neu uned sy’n cynhyrchu arian parod) yn cael ei leihau i’w swm 
adenilladwy. Cydnabyddir colled amhariad ar unwaith fel elw neu golled, oni fydd yr ased perthnasol yn cael ei 
gario ar swm wedi’i ailbrisio, ac yn yr achos hwnnw bydd y golled amhariad yn cael ei thrin fel gostyngiad 
ailbrisio. 
 

Pan fydd colled amhariad yn gwrthdroi wedi hynny, cynyddir swm cario’r ased (neu’r uned sy’n cynhyrchu 
arian parod) i’r amcangyfrif diwygiedig o’i swm adenilladwy, ond fel nad yw’r swm cario uwch yn fwy na’r swm 
cario a fyddai wedi’i bennu pe na chydnabuwyd unrhyw golled amhariad ar gyfer yr ased (neu'r uned 
cynhyrchu arian) mewn blynyddoedd blaenorol. Cydnabyddir gwrthdroad colled amhariad ar unwaith mewn 
elw neu golled, oni bai bod yr ased perthnasol yn cael ei gario ar swm wedi'i ailbrisio, ac os felly bydd 
gwrthdroi'r golled amhariad yn cael ei drin fel cynnydd ailbrisio. 

1.6 Arian parod a’r hyn sy’n cyfateb iddo 

Mae arian parod a’r hyn sy’n cyfateb iddo yn cynnwys arian parod mewn llaw, adneuon ar alwad gyda 
banciau, buddsoddiadau hylifol tymor byr eraill gydag aeddfedrwydd gwreiddiol o dri mis neu lai, a 
gorddrafftiau banc. Dangosir gorddrafftiau banc o fewn benthyciadau mewn rhwymedigaethau cyfredol. 

1.7 Asedau ariannol 

Cydnabyddir asedau ariannol yn natganiad sefyllfa ariannol y cwmni pan ddaw’r cwmni’n rhan o 
ddarpariaethau cytundebol yr offeryn. Dosberthir asedau ariannol i gategorïau penodol, yn dibynnu ar natur a 
diben yr asedau ariannol. 
 

Ar y cam cydnabyddiaeth gychwynnol, mae asedau ariannol yn cael eu dosbarthu fel gwerth teg drwy elw a 
mesurir colledion ar sail gwerth teg a chydnabyddir unrhyw gostau trafod fel elw neu golled. Nid yw asedau 
ariannol yn cael eu dosbarthu fel gwerth teg drwy elw, a mesurir colled i ddechrau ar sail gwerth teg yn 
ogystal â’r costau trafod. 

Asedau ariannol ar sail gwerth teg drwy elw neu golledion 

Pan na chyflawnir unrhyw rai o’r amodau uchod ar gyfer dosbarthu asedau ariannol, bydd ased ariannol yn 
cael ei ddosbarthu fel ased wedi’i fesur ar sail gwerth teg drwy elw neu golled. Mae asedau ariannol sydd 
wedi’u mesur ar sail eu gwerth teg drwy elw neu golled yn cael eu cydnabod i ddechrau fel gwerth teg ac mae 
unrhyw gostau trafod yn cael eu cydnabod fel elw neu golled sy’n cael eu hysgwyddo. Mae elw neu golled ar 
ased ariannol sydd wedi’i fesur ar sail ei werth teg drwy elw neu golled yn cael ei gydnabod yn yr elw neu’r 
golled, ac mae wedi’i gynnwys o fewn incwm neu gostau cyllid yn y datganiad am incwm ar gyfer y cyfnod 
adrodd y bydd yn codi. 

Asedau ariannol a ddelir ar gost amorteiddiedig 

Rhestrir offerynnau ariannol fel asedau ariannol a fesurir ar gost amorteiddiedig, pan mai’r amcan yw dal yr 
asedau hyn er mwyn casglu llifoedd arian cytundebol, a thaliadau prifswm a llog yn unig yw’r llifoedd arian 
cytundebol. Maen nhw’n codi'n bennaf o ddarparu nwyddau a gwasanaethau i gwsmeriaid (e.e. symiau 
masnach derbyniadwy). Maen nhw’n cael eu cydnabod i ddechrau ar sail gwerth teg ynghyd â chostau 
trafodion y gellir eu priodoli’n uniongyrchol i’w caffael neu eu cyhoeddi, ac yn dilyn hynny maen nhw’n cael eu 
cario ar sail cost wedi’i hamorteiddio gan ddefnyddio’r dull cyfradd llog effeithiol, llai darpariaeth ar gyfer 
amhariad lle bo angen. 

Asedau ariannol ar werth teg drwy incwm cynhwysfawr arall 

Mae offerynnau dyled yn cael eu rhestru fel asedau ariannol a fesurir ar sail gwerth teg drwy incwm 
cynhwysfawr arall, lle caiff yr asedau ariannol eu cadw o fewn model busnes y cwmni a hwnnw’n cyflawni’i 
amcan drwy gasglu llif arian cytundebol a thrwy werthu asedau ariannol, ac mae telerau cytundebol yr ased 
ariannol yn arwain, ar ddyddiadau penodedig, at lifoedd arian parod sy’n daliadau prif swm a llog ar y prif swm 
sy’n ddyledus yn unig. 
 
Mae offeryn dyled a fesurir ar sail gwerth teg drwy incwm cynhwysfawr arall yn cael ei gydnabod i ddechrau ar 
sail gwerth teg ynghyd â chostau trafodion y gellir eu priodoli’n uniongyrchol i’r ased. Ar ôl cydnabyddiaeth 
gychwynnol, caiff pob ased ei fesur ar sail gwerth teg, gyda newidiadau mewn gwerth teg wedi'u cynnwys 
mewn incwm cynhwysfawr arall. Mae elw neu golledion cronedig a gydnabyddir drwy incwm cynhwysfawr 
arall yn cael eu trosglwyddo’n uniongyrchol i elw neu golled pan fydd yr offeryn dyled yn cael ei ddad-
gydnabod. 

Mae'r cwmni wedi gwneud dewis di-alw'n-ôl i gydnabod newidiadau yng ngwerth teg buddsoddiadau mewn 
offerynnau ecwiti drwy incwm cynhwysfawr arall, nid drwy elw neu golled. Bydd ennill neu golled o newidiadau 
gwerth teg yn cael ei ddangos mewn incwm cynhwysfawr arall ac ni chaiff ei ailddosbarthu wedyn i elw neu 
golled. Mae offerynnau ecwiti a fesurir ar sail gwerth teg drwy incwm cynhwysfawr arall yn cael eu cydnabod i 
ddechrau ar sail gwerth teg ynghyd â chost trafodion y gellir eu priodoli'n uniongyrchol i'r ased. Ar ôl 
cydnabyddiaeth gychwynnol, caiff pob ased ei fesur ar sail gwerth teg, gyda newidiadau mewn gwerth teg 
wedi'u cynnwys mewn incwm cynhwysfawr arall. Mae elw neu golledion cronedig a gydnabyddir drwy incwm 
cynhwysfawr arall yn cael eu trosglwyddo’n uniongyrchol i enillion argadwedig pan fydd yr offeryn ecwiti yn 
cael ei ddad-gydnabod neu pan fydd ei werth teg yn gostwng yn sylweddol. Caiff difidendau eu cydnabod fel 
incwm cyllid mewn elw neu golled. 

Amhariad ar asedau ariannol 

Mae asedau ariannol yn cael eu cario ar gost amorteiddiedig ac mae FVOCI yn cael eu hasesu ar gyfer 
dangosyddion amhariad ar bob dyddiad adrodd. 
 
Amcangyfrifir y colledion credyd disgwyliedig sy’n gysylltiedig â’r asedau hyn ar sail sy’n edrych i’r dyfodol. 
Ystyrir ystod eang o wybodaeth wrth asesu risg credyd a mesur colledion credyd disgwyliedig, gan gynnwys 
digwyddiadau yn y gorffennol, amodau cyfredol a rhagolygon rhesymol y gellir eu cefnogi sy’n effeithio ar y 
posibilrwydd o gasglu llif arian yr offeryn yn y dyfodol. 

Dad-gydnabod asedau ariannol 

Bydd asedau ariannol ond yn cael eu dad-gydnabod pan fydd yr hawliau cytundebol i’r llifoedd arian parod o’r 
ased yn dod i ben, neu pan fydd y cwmni’n trosglwyddo'r ased ariannol ac yn trosglwyddo’n sylweddol holl 
risgiau a a’r holl wobrau perchnogaeth i endid arall. 

1.8 Rhwymedigaethau ariannol 

Mae’r cwmni’n cydnabod dyled ariannol pan fydd y cwmni’n dod yn rhan o ddarpariaethau cytundebol yr 
offerynnau. Mae rhwymedigaethau ariannol naill ai’n cael eu dosbarthu fel ‘rhwymedigaethau ariannol ar sail 
gwerth teg drwy elw neu golled’ neu ‘rwymedigaethau ariannol eraill’. 

Rhwymedigaethau ariannol eraill 

Mae rhwymedigaethau ariannol eraill, gan gynnwys benthyciadau, symiau masnach taladwy a 
rhwymedigaethau ariannol tymor byr eraill, yn cael eu mesur i ddechrau ar sail gwerth teg net o gostau 
trafodion y gellir eu priodoli'n uniongyrchol i gyhoeddi'r rhwymedigaeth ariannol. Maen nhw’n cael eu mesur 
wedyn ar sail cost wedi'i hamorteiddio gan ddefnyddio'r dull llog effeithiol. At ddibenion pob rhwymedigaeth 
ariannol, mae costau llog yn cynnwys costau trafodion cychwynnol ac unrhyw bremiwm sy’n daladwy wrth 
adbrynu, yn ogystal ag unrhyw log neu gwpon sy’n daladwy tra bo’r rhwymedigaeth yn ddyledus. 

Dad-gydnabod rhwymedigaethau ariannol 

Bydd rhwymedigaethau yn cael eu dad-gydnabod pan fydd ymrwymiadau’r cwmni’n cael eu dad-gydnabod, 
eu canslo neu’n dod i ben, a dim ond bryd hynny. 

1.9 Buddiannau cyflogeion 

Darperir buddion ymddeol gweithwyr y cwmni gan Brif Gynllun Pensiwn y Gwasanaeth Sifil (PCSPS). Mae 
hwn yn gynllun pensiwn sector cyhoeddus buddion diffiniedig ar gyfer gweision sifil. 
 
Mae PCSPS yn gynllun pensiwn cyhoeddus statudol nas ariennir. Mae cyfraniadau i’r PCSPS yn cael eu codi 
ar yr incwm a’r gwariant er mwyn lledaenu cost pensiynau dros fywydau gwaith y gweithwyr gydag Adnodd yn 
y fath fodd fel bod costau pensiwn yn ganran sylweddol wastad o’r gyflogres bensiynadwy nawr ac yn y 
dyfodol. Mae'r PCSPS yn gynllun aml-gyflogwr ac nid yw Adnodd yn gallu nodi ei gyfran o asedau a 
rhwymedigaethau sylfaenol y cynllun yn gyson. Mae’r PCSPS felly’n cael ei drin fel cynllun cyfraniadau 
diffiniedig a’r cyfraniadau’n cael eu cydnabod fel traul yn y datganiad incwm yn y cyfnodau pan fydd y 
gweithwyr yn darparu’r gwasanaethau. 
 
Cynhaliwyd prisiant actiwaraidd llawn ar 31 Mawrth 2020 gyda’r manylion llawn yn cael eu datgelu yng 
nghyfrifon adnoddau Adran Actiwari’r Llywodraeth (www.civilservicepensionscheme.org.uk). 

2 Refeniw 

2025 2024 

£ £ 

Refeniw a ddadansoddwyd yn ôl dosbarth busnes 

Incwm gan Lywodraeth Cymru 3,087,631 567,908 

3 Elw/(colled) gweithredol 

2025 2024 

Nodir yr elw/(colled) gweithredol ar gyfer y cyfnod ar ôl codi tâl /(credydu): £ £ 

Ffioedd yn daladwy i archwilydd y cwmni am archwilio datganiadau ariannol y 
cwmni 43,046 - 

Dibrisiant eiddo, peiriannau a chyfarpar 4,267 4,267 

4 Cyflogeion 

Nifer misol cyfartalog y bobl (gan gynnwys cyfarwyddwyr) a gyflogwyd gan y cwmni yn ystod y Flwyddyn 
oedd: 

Nifer Nifer 

                2025 2024 

Cyflogeion (gan gynnwys secondeion a Chyfarwyddwyr Anweithredol) 14 10 

Roedd eu tâl cyfanredol yn cynnwys: 

2025 2024 

£ £ 

Cyflogau 468,464 186,649 

Costau nawdd cymdeithasol 45,662 2,993 

Costau pensiwn 109,506 6,790 

623,632 196,432 

Wedi’i gynnwys o fewn y costau cyflogeion uchod mae £63,026 (2024: £150,634) sy’n gysylltiedig â chostau 
i’w hail-godi gan Lywodraeth Cymru am staff a secondiwyd i Adnodd yn ystod y flwyddyn. 

5 Tâl Cyfarwyddwyr 

2025 2024 

£ £ 

Tâl am wasanaethau cymwys 114,813 36,015 

Cyfraniadau pensiwn y cwmni i gynlluniau cyfraniadau diffiniedig 28,540 6,790 

143,353 42,805 

Mae tâl y cyfarwyddwyr yn cynnwys cyflog, cyfraniadau yswiriant gwladol a phensiwn, ac mae wedi’i gynnwys 
yn y datgeliadau cyflogau uchod. 

6 Eiddo, peiriannau a chyfarpar 
Cyfrifiaduron 

£ 

Cost 

Ar 1 Ebrill 2023 - 

Ychwanegiadau 12,800 

Ar 31 Mawrth 2024 12,800 

Ychwanegiadau 4,438 

Ar 31 Mawrth 2025 17,238 

Dibrisiant ac amhariad cronedig 

Ar 1 Ebrill 2023 - 

Tâl am y Flwyddyn 4,267 

Ar 31 Mawrth 2024 4,267 

Tâl am y Flwyddyn 4,267 

Ar 31 Mawrth 2025 8,534 

Swm Cario 

Ar 31 Mawrth 2025 8,704 

Ar 31 Mawrth 2024 8,533 

7 Masnach a symiau derbyniadwy eraill 

2025 2024 

£ £ 

Rhagdaliadau ac incwm cronedig 17,120 124,532 

Yn y rhagdaliadau a’r incwm cronedig yn y flwyddyn flaenorol, mae balans incwm cronedig o £124,532 yn 
ddyledus gan Lywodraeth Cymru, a hynny mewn perthynas â gwariant yn gysylltiedig â blwyddyn ariannol 
2023/24 ac a ganfuwyd wedi diwedd y flwyddyn. Nid oes incwm wedi’i gronni yn y flwyddyn ariannol hon. 
 

8 Masnach a symiau thaliadau eraill 

2025 2024 

£ £ 

Symiau masnach taladwy 263,772 32,975 

Croniadau 224,815 236,316 

Nawdd cymdeithasol a threthiant arall - 10,929 

Symiau eraill taladwy - 3,485 

488,587 283,705 

9 Cynlluniau buddion ymddeol 

2025 2024 

 
Cynlluniau cyfraniadau diffiniedig 

£ £ 

Tâl i elw neu golled mewn perthynas â PCSPS 109,506 6,790 

Mae’r pecyn taliadau ar gyfer y staff a gyflogir yn cynnwys aelodaeth o Brif Gynllun Pensiwn y Gwasanaeth 
Sifil (PCSPS). Wrth gael eu penodi, bydd gweithwyr yn cael cynnig i ymuno â’r cynllun ‘Alpha’ (cynllun budd 
cyfartaledd gyrfa diffiniedig). Mae’r PCSPS yn gynllun budd diffiniedig, ond nid yw’r cynllun wedi’i ddylunio i 
gael ei redeg mewn ffordd sy’n galluogi cyrff a gyllidir yn gyhoeddus i ganfod eu cyfran o asedau a 
rhwymedigaethau gwaelodol y cynllun. Felly, at ddibenion cyfrifyddu, mae’n gynllun cyfraniadau diffiniedig.  
 
O ran unrhyw gynllun cyfraniadau diffiniedig, mae Adnodd yn cydnabod y cyfraniadau sy’n daladwy yn y 
flwyddyn; mae’r symiau hyn yn cael eu rhoi ar y Datganiad o Incwm Cynhwysfawr ym mlwyddyn y taliad. Mae 
cost elfen budd diffiniedig y cynllun yn cael ei gydnabod ar sail systematig a chymarebol yn ystod y cyfnod y 
bydd y sefydliad yn cael budd o wasanaeth gweithwyr, a hynny drwy dalu symiau i’r PCSPS a gyfrifir ar sail 
gronedig. Mae’r rhwymedigaeth ar gyfer talu buddion yn y dyfodol yn gost i’r PCSPS. 
 

10 Digwyddiadau ar ôl y dyddiad adrodd 

Mae’r cyfarwyddwyr yn cadarnhau na fu unrhyw ddigwyddiadau sylweddol a effeithiodd ar y cwmni ers y 
dyddiad adrodd ac y mae angen eu datgelu yn y datganiadau ariannol hyn.  

11 Trafodion partïon cysylltiedig 

Mae Adnodd yn is-gwmni a reolir yn gyfan gwbl gan Lywodraeth Cymru ac felly mae Llywodraeth Cymru yn 
cael ei hystyried yn barti cysylltiedig. Yn ystod y flwyddyn, derbyniodd y cwmni incwm o of £3,087,631 (2024: 
£567,909).  

 
Ar 31 Mawrth 2025, roedd y balans a oedd yn ddyledus i’r cwmni gan Lywodraeth Cymru yn £Dim (2024: 
£Dim). 
 
Yn ystod y flwyddyn, ni fu unrhyw drafodiadau â sefydliadau y mae gan y cyfarwyddwyr ddylanwad sylweddol 
drostyn nhw. 

12 Y parti â rheolaeth 

Llywodraeth Cymru sydd â rheolaeth yn y pen draw dros y cwmni, fel yr unig aelod. 

13 Arian parod a gynhyrchwyd gan weithrediadau 
2025 2024 

£ £ 

Elw/(colled) am y flwyddyn cyn treth incwm 2,137 (18,407) 

Addasiadau ar gyfer: 

Dibrisiant ac amhariad eiddo, peiriannau a chyfarpar 4,267 4,267 

Symudiadau mewn cyfalaf gweithio: 

Gostyngiad/(cynnydd) mewn masnach a symiau derbyniadwy eraill 107,412 (124,532) 

Cynnydd mewn masnach a symiau taladwy eraill 204,882 283,705 

Arian parod a gynhyrchwyd gan weithrediadau 318,698 145,033 

14 Addasiad i’r cyfnod blaenorol 

Newidiadau i’r datganiad am y sefyllfa ariannol 

Ar 31 Mawrth 2024 

Adroddwyd yn 
flaenorol 

Addasiad Fel yr 
ailddatganwyd 

£ £ £ 

Asedau cyfredol 

Dyledwyr yn daladwy o fewn blwyddyn 634,423 (509,891) 124,532 

Credydwyr yn daladwy o fewn blwyddyn 

Taladwy eraill (775,189) 491,484 (283,705) 

Asedau net - (18,407) (18,407) 

Cyfalaf a chronfeydd wrth gefn 

Enillion a gadwyd - (18,407) (18,407) 

Cyfanswm ecwiti - (18,407) (18,407) 



 

ADNODD CYFYNGEDIG 

(CYFYNGEDIG DRWY WARANT) 

14 Addasiad i’r cyfnod blaenorol 

Ar 31 Mawrth 2024 

 Adroddwyd yn 
flaenorol 

 

Addasiad 

 
Fel yr 

ailddatganwyd 

 £ £ £ 

(Parhad) 

Cysoni’r newid mewn ecwiti 

1 Ebrill 31 Mawrth 

2023 2024 

Nodiadau £ £ 

Ecwiti fel yr adroddwyd yn flaenorol - - 

Addasiadau i’r flwyddyn flaenorol 

Tynnu incwm cronedig - (18,407) 

Ecwiti wedi’i addasu - (18,407) 

Dadansoddiad o’r effaith ar ecwiti 

Enillion a gadwyd - (18,407) 

Nodiadau am y cysoni 

Wrth gwblhau cyfrifon y flwyddyn ariannol bresennol, cytunwyd bod angen addasu i symud incwm cronedig 
gwerth £18,407 o gyfrifon y flwyddyn flaenorol. Gwnaed yr addasiad hwn i adlewyrchu’n gywir golled a 
ddygwyd ymlaen ac i gynrychioli’n gywirach sefyllfa ariannol y cwmni. Mae hyn hefyd yn sicrhau bod yr incwm 
a adroddir gan Adnodd yn cyd-fynd â’r cyllid a amlinellwyd yn Llythyr Ariannu Llywodraeth Cymru. Mae’r 
addasiad hwn yn fodd o gyflwyno barn wir a theg am sefyllfa ariannol y cwmni. 
 
Yn y flwyddyn ariannol flaenorol, cydnabu’r cwmni swm derbyniadwy gwerth £491,484 o dan “Masnach a 
symiau derbyniadwy eraill – Rhagdaliadau ac incwm cronedig,” sy’n cynrychioli cyllid a roddwyd gan 
Lywodraeth Cymru ond nad yw’r cwmni wedi’i dynnu i lawr eto. Cofnodwyd contra-falans o dan “Masnach ac 
eraill taladwy – Eraill taladwy”. Roedd y driniaeth hon yn gyson â’r polisi a fabwysiadwyd ar y pryd ar gyfer 
cydnabod incwm. 
 
Wrth archwilio datganiadau ariannol y flwyddyn bresennol, gwelwyd na ddylai’r cyllid hwn fod wedi’i gydnabod. 
Er bod y cyllid wedi bod ar gael, ni chafodd erioed ei dynnu i lawr gan y cwmni, ac felly nid yw’n ymddangos 
yng nghofnodion cyfrifyddu’r cwmni. O ganlyniad, nid yw’n bodloni’r meini prawf ar gyfer cydnabod incwm o 
dan y fframwaith cyfrifyddu perthnasol. 
 
I gywiro hyn, mae datganiadau ariannol y flwyddyn flaenorol wedi’u hailddatgan i dynnu oddi yno’r balansau 
derbyniadwy a thaladwy, gwerth cyfanswm o £491,484. Nid yw addasu’r flwyddyn flaenorol yn y fath fodd yn 
cael effaith ar Asedau Net y cwmni. 
 
 


